
ᓈᓴᐅᑎᓕᒃ 14 
 

ᐱᖁᔭᖅ ᐋᖅᑭᒋᐊᕈᑦ ᓄᓇᕗᒥ ᓂᕈᐊᖅᑐᓕᕆᓂᕐᒧᑦ ᐱᖁᔭᕐᓄᑦ 
(ᐊᖏᕈᑕᐅᔪᖅ ᑎᓯᐱᕆ 02, 2005) 

 
 
ᑲᒥᓯᓇ ᓄᓇᕗᒥ, ᐊᖏᖅᑕᐅᓯᒪᓪᓗᓂ ᐱᖁᔭᓯᒪᓪᓗᓂᓗ ᒪᓕᒐᓕᐅᖅᑎᒃᑯᓐᓄᑦ ᐃᒪᓐᓇ 
ᐱᖁᔭᖑᖅᑎᑎᕗᖅ: 
  
1. ᓄᓇᕗᒥ ᓂᕈᐊᖅᑐᓕᕆᓂᕐᒧᑦ ᐱᖁᔭᖅ ᐋᖅᑭᒋᐊᖅᑕᐅᕗᖅ ᐅᑯᓄᖓ ᐱᖁᔭᕐᓄᑦ.  
2. ᐱᖁᔭᐅᑉ ᐃᓚᖓᓃᑦᑐᖅ 2(1) ᐃᒪᓐᓇ ᐋᖅᑭᒋᐊᖅᐳᖅ 
 

(ᐃ) ᐲᖅᑕᐅᓪᓗᓂ ᓇᓗᓇᐃᖅᓯᒪᓂᖓ ᐅᖃᐅᓯᖅᑕᖅ 
"ᓂᕈᐊᖅᑕᐅᓇᓱᐊᕐᓂᕐᒧᑦ ᐅᐃᕆᓴᐅᑎᑦ ᑎᑎᖃᐃᑦ" ᐊᒻᒪ ᐅᑯᐊ 
ᐃᓕᔭᐅᖔᖅᖢᑎᒃ: 

 
"ᓂᕈᐊᖅᑕᐅᓇᓱᐊᕐᓂᕐᒧᑦ ᐅᐃᕆᓴᐅᑎᑦ ᑎᑎᖃᐃᑦ" ᑐᑭᖃᖅᐳᑦ ᐃᒪᓐᓇ ᓱᓇᑐᐃᓐᓇᐃᑦ 
ᓂᕈᐊᖅᑕᐅᓂᕐᒧᑦ ᐅᐃᕆᓴᐅᑎᑦ, ᓈᓚᐅᑎᒃᑰᕈᑎᓪᓗ, ᑕᓚᕕᓴᒃᑯᓪᓗ ᐊᒻᒪᓗ ᖃᕆᑕᐅᔭᒃᑯᑦ 
ᑎᑎᕋᖅᓯᒪᔪᓪᓗ ᐊᖏᔪᑦ, ᑕᑯᒃᓴᐅᑎᑦᓯᐊᖅᑐᑦ ᐊᖏᔪᑦ ᓇᓗᓇᐃᒃᑯᑕᐅᓪᓘᓐᓃᑦ, 
ᓂᕈᐊᖅᑕᐅᖁᓪᓗᒍ ᓂᕈᐊᒐᒃᓴᐅᖃᑕᐅᔪᖅ ᐊᑭᕋᖅᑐᖅᑕᐅᓪᓗᓂᓘᓐᓃᑦ ᓂᕈᐊᖅᑕᐅᓇᓱᐊᖃᑕᐅᔪᖅ; 
(campaign material) 
 

(ᐱ) ᐲᖅᑕᐅᓪᓗᓂ ᓇᓗᓇᐃᔭᖅᓯᒪᔪᖅ ᐅᖃᐅᓯᖅᑕᖅ "ᑮᓇᐅᔭᓕᐅᖏᑦᖢᑎᒃ 
ᑎᒥᐅᔪᖅ" ᐊᒻᒪ ᐅᑯᐊ ᐃᓕᔭᐅᖔᖅᖢᑎᒃ ᐅᖃᐅᓯᖅᑕᐃᑦ: 

 
"ᑮᓇᐅᔭᓕᐅᖏᑦᖢᑎᒃ ᑎᒥᐅᔪᖅ" ᑐᑭᖃᖅᐳᖅ "ᑲᑐᔾᔨᖃᑎᒌᑦ" ᒪᓕᒐᑦ ᑲᑐᔾᔨᖃᑎᒌᓕᕆᓂᕐᒧᑦ 
ᒪᓕᒐᐃᑦ ᒪᓕᒃᖢᒋᑦ; (charitable organization) 

 
(ᑎ) ᐅᑯᐊ ᐃᓚᓕᐅᑎᓗᒋᑦ ᓇᓗᓇᐃᖅᑕᐅᔾᔪᑎᖏᑦ ᐃᐅᐋᖅᓯᒪᓗᒋᑦ: 

 
"ᐃᖅᑲᖅᑐᐃᕕᒃ" ᑐᑭᖃᖅᐳᖅ ᓄᓇᕗᒥ ᐃᖅᑲᖅᑐᐃᕕᒃ, ᑐᑭᖓ ᐃᓚᐅᑎᑕᐅᖏᒃᑲᓗᐊᕐᓗᒍ 
ᑎᑎᖅᓯᒪᓂᖓᓂ 11(2)(ᐱ)-ᒥ; (court) 
 
"ᑮᓇᐅᔭᑦ ᐅᑎᖅᑎᑕᐅᓂᑯᑦ" ᑐᑭᖃᖅᐳᖅ ᓂᕈᐊᖅᑕᐅᓇᓱᐊᖃᑕᐅᓚᐅᖅᑑᑉ 
ᐃᑲᔫᓯᐊᖅᑖᕆᓚᐅᖅᑕᖏᑦ ᑮᓇᐅᔭᑦ ᐊᑐᓚᐅᖅᑕᖏᓪᓗ ᓂᕈᐊᖅᑕᐅᓇᓱᐊᖅᖢᓂ ᒪᓕᒐᑦ 180-
ᒦᑦᑐᖅ ᒪᓕᒃᖢᒋᑦ, ᐊᑎᓕᐅᖅᓯᒪᓗᑎᒡᓗ ᓱᓕᓂᕋᐅᑎᖃᕐᓗᑎᒡᓗ 
ᓂᕈᐊᖅᑕᐅᓇᓱᐊᖃᑕᐅᓚᐅᖅᑐᒥᖔᕐᓗᑎᒃ ᑮᓇᐅᔭᓕᕆᔨᖓᓂᓪᓗ ᒪᓕᒐᑦ ᑖᒃᑯᐊ ᒪᓕᒃᖢᒋᑦ;  
(financial return) 
 
3. ᑎᑎᖅᓯᒪᓂᖓᓂ 4(9)(ᐱ) ᐊᒻᒪᓗ (ᑎ)-ᒥ ᐲᖅᑕᐅᔪᑦ ᐅᑯᐊ ᐃᓕᔭᐅᖔᖅᖢᑎᒃ: 

(ᑎ) ᓇᓂᑐᐃᓐᓇᖅ ᓂᕈᐊᖅᑕᐅᕕᐅᔪᒥ ᓂᕈᐊᖅᑕᐅᓇᓱᐊᖃᑕᐅᔪᖃᖅᐸᑦ, 
ᓂᕈᐊᖅᑕᖓᓂ ᓂᕈᐊᖅᑕᐅᕕᖕᒥ ᓂᕈᐊᖅᑕᐅᓇᓱᐊᖅᐸᑦ ᓄᓇᒋᓪᓗᓂᐅᒃ 
ᐃᒡᓗᖃᕐᕕᒋᓪᓗᓂᐅᒃ ᓂᕈᐊᕐᓇᖅ ᒪᓕᒃᖢᒍ; ᐅᕙᓘᓐᓃᑦ; ᐅᕙᓘᓐᓃᑦ 

4. ᖃᓪᓗᓈᑎᑐᑦ ᑎᑎᕋᖅᓯᒪᓂᖓᓂ ᐃᓚᒃᑲᓐᓂᖓᓂ 7(2) ᐋᖅᑭᒋᐊᖅᑕᐅᔪᖅ 
ᓈᓴᐅᑎᓕᖅᓯᒪᓂᖏᑦ ᐃᒪᐃᓕᔭᐅᓪᓗᑎᒃ "(ᑎ)" "(ᑭ)"-ᖑᔪᑦ "(ᐱ)" "(ᑎ)"-ᖑᖅᑐᑦ. 
 
5. ᐱᖁᔭᐃᑦ ᐃᓚᖓᓂ 15(2) ᐲᖅᑕᐅᕗᑦ ᐅᑯᐊ ᐃᓕᔭᐅᖔᖅᖢᑎᒃ: 
 
ᓂᕈᐊᕈᓐᓇᖅᑐᑦ ᖃᑦᓯᐅᓂᖏᑦ 
 (2) ᓂᕈᐊᕈᓐᓇᖅᑐᑦ ᖃᑦᓯᐅᓂᖏᑦ ᓄᓇᕗᒥ ᐊᔾᔨᒋᓇᔭᖅᐸᖏᑦ ᓂᕈᐊᖅᑎᑦ ᖃᑦᓯᐅᓂᖏᑦᑕ 
ᑕᒻᒪᖅᓯᒪᖏᓐᓂᖅᐹᖑᓪᓗᑎᒃ, ᓄᑖᖑᓈᖑᓪᓗᑎᒡᓗ ᑎᑎᕋᖅᓯᒪᔪᑦ ᓄᓇᕗᒥᐅᓂᒃ, 
ᓇᓗᓇᐃᒃᑯᑦᓯᖅᑐᖅᑕᐅᓯᒪᓪᓗᑎᒃ ᑎᑎᕋᖅᓯᒪᔪᑦ ᓂᕈᐊᖅᑐᓕᕆᔨᑦ ᐊᖓᔪᖄᖓᓐᓄᑦ, ᐊᕕᒃᓯᒪᓗᒋᑦ 
ᖃᑦᓯᐅᓂᖏᓐᓄᑦ ᓂᕈᐊᖅᑕᐅᕕᐅᓇᓱᐊᖅᑐᑦ. 
 
6. ᖃᓪᓗᓈᑎᑑᕐᓂᖏᓐᓂ ᐱᖁᔭᐃᑦ ᐃᓚᒃᑲᓐᓂᖓᓂ 27(5) ᐋᖅᑭᒋᐊᖅᐳᑦ 
ᐅᖃᐅᓯᖅᑕᖅ ᐲᖅᑕᐅᓪᓗᓂ "ᓄᓇᐅᑉ ᑭᒡᓕᖓ". 
 
7. ᑎᑎᖅᓯᒪᔪᑦ 32(2)(ᐱ) ᐋᖅᑭᒋᐊᖅᑕᐅᕗᑦ ᐲᖅᑕᐅᓪᓗᓂ "450" ᐃᓕᔭᐅᖔᖅᖢᓂ 
"550". 
 
8. ᖃᓪᓗᓈᑎᑑᕐᓂᖏᓐᓂ ᐃᓚᖓᓗ ᐱᖁᔭᐃᑦ 39(1) ᑎᑎᕋᖅᓯᒪᒋᐊᕐᓂᖓᓂᑦ 
ᐱᒋᐊᕐᓗᒍ (ᐃ) ᐋᖅᑭᒋᐊᖅᑕᐅᕗᖅ ᐲᖅᑕᐅᓪᓗᓂ ᐅᖃᐅᓯᖓᑕ ᓄᖅᑲᕈᑖ (ᖃᓪᓗᓈᑎᑐᑦ 
ᑎᑎᕋᖅᓯᒪᓂᖓᓃᓐᓇᖅ) ᐆᒪ ᓄᖅᑲᕐᓂᖓᓃᑦᑐᑦ "ᐱᒃᐸᑦ, ᐱᑎᑕᐅᒃᐸᑦ". 
 
9. (1) ᑎᑎᕋᖅᑕᐅᓯᒪᓂᖓᓂ 58(1)(ᐃ) ᐋᖅᑭᒋᐊᖅᑕᐅᔪᖅ ᑎᑎᕋᖅᓯᒪᓂᖓ 
ᐅᖃᐅᓯᖅᑕᖅ ᐲᖅᑕᐅᓪᓗᓂ "ᐃᓚᒋᐊᕐᓗᒍ" ᐅᓇ ᐃᓕᔭᐅᖔᕐᓗᓂ ᐅᖃᐅᓯᖅᑕᖅ 
"ᓂᐱᓕᐅᕐᓂᖅ". 
 
 (2) ᐃᓚᖓ ᐱᖁᔭᐃᑦ 58(2) ᐱᒋᐊᕐᓂᖓᓂ (a) ᐲᖅᑕᐅᕗᖅ ᐅᑯᐊ 
ᐃᓕᔭᐅᖔᖅᖢᑎᒃ: 
 
ᐃᓚᒋᐊᖅᑕᐅᓂᖏᑦ ᓂᕈᐊᕈᓐᓇᖅᑐᑦ ᐊᑎᖏᓐᓄᑦ 
 (2) ᓂᕈᐊᖅᑐᓕᕆᔨ ᑎᑎᕋᕆᐊᖃᖅᐳᑦ ᐊᑏᑦ ᓂᕈᐊᕈᓐᓇᖅᑐᑦ ᐊᑎᖏᓐᓄᑦ 
ᐃᓚᓕᐅᑎᑕᐅᔪᒃᓴᓂᒃ ᓂᕈᐊᕈᓐᓇᖅᑐᑦ ᐊᑎᓕᐅᖅᓯᒪᔪᖁᑎᖏᓐᓄᑦ, ᐅᕙᓘᓐᓃᑦ ᓯᕗᓪᓕᖅᐹᒥ 
ᓂᕈᐊᕈᓐᓇᖅᑐᑦ ᐊᑎᖏᓐᓄᑦ ᐋᖅᑭᒋᐊᖅᑕᐅᒍᑎᒃᓴᓂᒃ, ᐃᒪᓐᓇᐃᑉᐸᑦ 
 
 (3) ᐃᓚᒃᑲᓐᓂᖓ ᒪᓕᒐᐃᑉ 58(3) ᐱᒋᐊᕐᓗᒍ ᐅᖃᐅᓯᖏᓐᓂᑦ (ᐃ) ᐲᖅᑕᐅᕗᖅ 
ᐅᑯᐊ ᐃᓕᔭᐅᖔᖅᖢᑎᒃ: 
 
ᐲᖅᑕᐅᓂᖏᑦ ᓂᕈᐊᕈᓐᓇᖅᑐᑦ ᐊᑎᓕᐅᖅᓯᒪᓂᖏᓐᓂᑦ  
 (3) ᓂᕈᐊᖅᑐᓕᕆᔨ ᑎᑎᕋᖃᑦᑕᕆᐊᖃᖅᐳᖅ ᐋᖅᑭᒃᑕᐅᕕᖓᓄᑦ ᐊᑏᑦ ᐊᑎᖓ 
ᓂᕈᐊᖅᑎᐅᑉ ᐲᖅᑕᐅᒋᐊᖃᕐᒪᑦ ᐃᒪᓐᓇᐃᑉᐸᑦ 
 
10. ᐅᑯᐊ ᐃᓚᓕᐅᑎᔭᐅᕗᑦ ᐅᕙᖓᑦ ᑎᑎᖅᑕᐅᓯᒪᔪᒥᑦ ᐱᒋᐊᖅᓗᒋᑦ 72(2)(ᐃ): 
 

(a.1) ᑭᓇᑐᐃᓐᓇᖅ ᓄᓇᕗᒥᐅᑕᐅᖏᑦᑐᖅ; 

(a.2) ᑯᐊᐳᕇᓴᓐ, ᑭᓯᐊᓂ ᐱᓕᕆᐊᖃᕐᓂᐊᖅᐸᑦ ᑮᓇᐅᔭᓕᕆᓂᕐᒥᒃ ᓄᓇᕗᒥ; 
 
11. (1)  ᐱᖁᔭᐃᑦ ᐃᓚᖓᓃᑦᑐᖅ 75(1) ᐲᖅᑕᐅᔪᖅ ᐅᑯᓄᖓ ᐃᓇᖏᖅᑕᐅᓪᓗᓂ:  
 
ᓂᕈᐊᖅᑕᐅᓇᓱᐊᖃᑕᐅᓂᐊᕐᓂᕐᒧᑦ ᕿᐱᓗᒃᑕᐅᓂᖅ 
75. (1) ᓂᕈᐊᖅᑐᓕᕆᔨ ᕿᐱᓗᒋᐊᖃᖅᐳᖅ ᓂᕈᐊᖅᑕᐅᓇᓱᐊᖃᑕᐅᓂᕐᒧᑦ ᑎᑎᖃᓂᒃ 
ᕿᐱᓗᒍᑎᖃᕐᓗᓂᓗ ᓂᕈᐊᖅᑕᐅᓇᓱᐊᖃᑕᐅᒋᐊᖃᖏᓐᓂᖓᓄᑦ ᑭᓇᑐᐃᓐᓇᖅ ᓂᕈᐊᖅᑐᓕᕆᔨ 
ᖃᐅᔨᒪᒍᓂ ᐅᔾᔨᕈᓱᒃᑯᓂᒃ ᐅᑯᓂᖓ  

(ᐃ) ᓂᕈᐊᖅᑕᐅᓇᓱᐊᖃᑕᐅᓂᕐᒧᑦ ᑎᑎᖃᐃᑦ ᑕᑕᑎᖅᓯᒪᔪᑦ ᐱᐊᓂᒃᓯᒪᖏᑉᐸᑕ 
ᐊᑕᖏᖅᓯᒪᖏᑉᐸᑕ ᐅᕙᓘᓐᓃᑦ ᑕᑕᑎᖅᑕᐅᔪᕕᓂᐅᒃᐸᑕ ᐃᓱᓕᕕᒃ 
ᑎᑭᓯᒪᓕᖅᑎᓪᓗᒍ; 

(ᐱ) ᑕᒪᕐᒥᒃ ᐃᓕᔭᐅᓯᒪᒋᐊᖃᖅᑐᑦ ᐃᓕᔭᐅᓯᒪᖏᓐᓂᖏᓐᓄᑦ ᖃᐅᔨᒪᒍᓂ 
ᒪᓕᒋᖏᑉᐸᑕᓗ ᐱᖁᔭᕐᓂᒃ ᒪᓕᒃᑕᐅᖁᔭᐅᔪᓂᒃ; 

(ᑎ) ᑭᓇᑐᐃᓐᓇᖅ ᓂᕈᐊᒐᒃᓴᐅᓇᓱᐊᖃᑕᐅᓂᕐᒧᑦ ᑎᒃᑯᐊᖅᑕᐅᓯᒪᒃᐸᑦ 
ᐊᑕᐅᓯᐅᖏᑦᑐᒥ ᓂᕈᐊᖅᑕᐅᕕᖕᒥ; 

(ᑭ) ᑭᓇᑐᐃᓐᓇᖅ ᓂᕈᐊᒐᒃᓴᐅᒋᐊᖃᖏᒻᒪᑦ ᑎᑎᕋᖅᓯᒪᔪᑦ 11(2)(ᐃ), (ᐱ), 
(ᑎ), (ᑭ) ᐅᕙᓘᓐᓃᑦ (ᒋ) ᒪᓕᒃᖢᒋᑦ. 

 
 (2) ᒪᓕᒐᐃᑦ ᐃᓚᒃᑲᓐᓂᖓᓂ 75(4) ᐲᖅᑕᐅᕗᖅ ᐅᑯᐊ ᐃᓕᔭᐅᖔᖅᖢᑎᒃ:  
 
ᓇᓗᓇᐃᒃᑯᑕᖅ 
 (4) ᑭᓯᐊᓂ ᓂᕈᐊᒐᒃᓴᖑᖅᑎᑕᐅᖃᑕᐅᓂᕐᒧᑦ ᑎᒃᑯᐊᖅᓯᒍᑎᑦ ᕿᐱᓗᒃᑕᐅᒃᐸᑕ ᐱᖁᔭᐃᑦ 
ᐃᓚᖓᓂ (1) ᒪᓕᒃᖢᒍ, ᓂᕈᐊᖅᑐᓕᕆᔨ ᑐᓂᓯᒋᐊᖃᖅᐳᖅ ᓇᓗᓇᐃᒃᑯᑕᒥᒃ 
ᓂᕈᐊᖅᑕᐅᓇᓱᐊᖃᑕᐅᓂᐊᖅᑐᖅ ᑎᒃᑯᐊᖅᑕᐅᓯᒪᓂᖓᓄᑦ ᓂᕈᐊᖅᑕᐅᒐᒃᓴᐅᖃᑕᐅᓂᖓᓄᑦ 
ᓇᓗᓇᐃᒃᑯᑕᒥᒡᓗ ᑐᓂᓗᒍ. 
 
12. ᐅᑯᐊ ᐃᓚᒋᐊᖅᑕᐅᕗᑦ ᐱᖁᔭᐃᑦ ᐃᓚᖓᓂᑦ 75-ᒥᑦ ᐱᒋᐊᖅᖢᒋᑦ: 
 
ᖃᐅᔨᑎᑎᓂᖅ ᓂᕈᐊᖅᑕᐅᓇᓱᐊᖅᑕᐅᔪᓐᓇᖏᓐᓂᖓᓄᑦ 
75.1  (1) ᓂᕈᐊᖅᑐᓕᕆᔨ ᐊᖓᔪᖄᖓᓪᓘᓐᓃᑦ ᓂᕈᐊᖅᑐᓕᕆᔨᑦ ᐃᓱᒪᒃᐸᑕ ᐃᓕᒪᓱᒃᐸᑕ 
ᓂᕈᐊᖅᑕᐅᓇᓱᐊᖃᑕᐅᔪᖅ ᓂᕈᐊᖅᑕᐅᔪᒃᓴᐅᖃᑕᐅᖏᓐᓂᖓᓄᑦ ᐱᖁᔭᑦ ᐃᓚᖓᓂ 75(1) 
ᒪᓕᒃᖢᒋᑦ, ᖃᐅᔨᒃᑲᐃᑲᐅᑎᒋᒋᐊᖃᖅᐳᖅ ᓂᕈᐊᖅᑕᐅᓇᓱᐊᖃᑕᐅᔪᒧᑦ ᓱᖕᒪᑦ 
ᓂᕈᐊᖅᑕᐅᓇᓱᐊᖃᑕᐅᔪᓐᓇᖏᓐᓂᖓᓄᑦ ᐊᖏᖅᑕᐅᔪᓐᓇᖏᓐᓂᖓᓄᑦ ᓱᓇᒥᒡᓗ ᐱᔾᔪᑎᖃᖅᖢᑎᒃ 
ᑕᐃᒪᓐᓇᐃᓕᖓᓂᖓᓄᑦ. 
 
ᖃᐅᔨᒃᑲᖅᑕᐅᓂᖓ ᓂᕈᐊᖅᑐᓕᕆᔨᑦ ᐊᖓᔪᖄᖓᑦ 
 (2) ᓂᕈᐊᖅᑐᓕᕆᔨ ᐊᔾᔨᖏᓐᓂᒃ ᖃᓄᑐᐃᓐᓇᖅ ᖃᐅᔨᒃᑲᐅᑎᒥᒃ ᓇᒃᓯᐅᔾᔨᒋᐊᖃᖅᐳᖅ 
ᐊᑖᓂ ᐃᓚᒃᑲᓐᓂᖓ (1) ᓂᕈᐊᖅᑐᓕᕆᔨᑦ ᐊᖓᔪᖄᖓᓐᓄᑦ ᖃᐅᔨᒃᑲᐅᑎᒥᒃ. 
 
ᖃᐅᔨᒃᑲᐃᒍᑎᒥᒃ ᐊᔪᐃᓐᓈᕈᑎᖃᕐᓂᖓ 

(3) ᓂᕈᐊᒐᒃᓴᐅᓕᖅᑎᑕᐅᓯᒪᖃᑕᐅᔪᖅ ᐊᔪᐃᓐᓈᕆᐊᖃᖅᐳᖅ ᓂᕈᐊᖅᑐᓕᕆᔨᑦ 
ᐊᖓᔪᖄᖓᓐᓄᑦ ᖃᐅᔨᒃᑲᖅᑕᐅᓚᐅᕐᓗᓂ ᓂᕈᐊᒐᒃᓴᐅᖃᑕᐅᔪᓐᓇᖏᓐᓂᕐᒥᓄᑦ. 

ᐃᓱᒪᓕᐅᕈᑎᖏᑦ ᓂᕈᐊᖅᑐᓕᕆᔨᑦ ᐊᖓᔪᖄᖓᑦᑕ 
(4) ᓂᕈᐊᖅᑐᓕᕆᔨᑦ ᐊᖓᔪᖄᖓᑦ ᐊᔪᐃᓐᓈᕐᕕᐅᓚᐅᕐᓗᓂ 

ᓂᕈᐊᖅᑕᐅᔪᓐᓇᖃᑕᐅᖏᓐᓂᕋᖅᑕᐅᔪᒥᑦ ᐅᓪᓗᐃᑦ ᒪᕐᕉᒃ (2) ᓂᕈᐊᒐᒃᓴᐅᓂᕐᒧᑦ 
ᑎᒃᑯᐊᖅᑕᐅᓯᒪᓂᖅ ᒪᑐᓯᒪᓕᖅᑎᓪᓗᒍ, ᐃᓱᒪᓕᐅᕈᑎᖃᕆᐊᖃᖅᐳᖅ 
ᓂᕈᐊᖅᑕᐅᖃᑕᐅᓇᓱᐊᕈᓐᓇᕆᐊᒃᓴᖓᓄᑦ ᕿᐱᓗᒃᑕᐅᒋᐊᖃᕐᓂᖓᓄᓪᓘᓐᓃᑦ 
ᓂᕈᐊᖅᑕᐅᓇᓱᐊᖃᑕᐅᔪᖅ. 
 
ᐊᔪᐃᓐᓈᕈᑕᐅᔪᓐᓇᕐᓂᖓ ᓂᕈᐊᖅᑐᓕᕆᔨᑦ ᐊᖓᔪᖄᖓᑦᑕ ᐃᓱᒪᓕᐅᕈᑎᒋᔭᖏᑦ 

(5) ᐱᖁᔭᐃᑦ ᐃᓚᖓᓃᑦᑐᖅ 216-ᖑᒐᓗᐊᖅᑎᓪᓗᒍ, ᑭᒃᑯᑐᐃᓐᓇᐃᑦ ᐃᓱᒪᓕᐅᕈᔾᔭᐅᔪᑦ 
ᓂᕈᐊᖅᑐᓕᕆᔨᑦ ᐊᖓᔪᖄᖓᓐᓄᑦ ᐱᖁᔭᐃᑦ ᐊᑖᓂ ᑎᑎᕋᖅᓯᒪᔪᑦ (4) ᒪᓕᒡᓗᒋᑦ 
ᖃᐃᔨᒃᑲᖅᑕᐅᓚᐅᕐᓗᑎᒃ ᐅᓪᓗᐃᑦ ᒪᕐᕉᒃ ᐊᓂᒍᖅᐸᑕ, ᐊᔪᐃᓐᓈᒃᑲᓐᓂᕈᓐᓇᖅᐳᑦ ᐃᖅᑲᖅᑐᐃᕕᒃᑯᑦ. 
 
ᑐᓴᖅᑎᑕᐅᔾᔪᑕᐅᓂᖓ ᐊᔪᐃᓐᓈᕈᑦ 

(6) ᐃᖅᑲᖅᑐᐃᔨ ᐊᔪᐃᓐᓈᕈᑕᐅᔪᓂᒃ ᑐᓵᒋᐊᖃᖅᐳᑦ ᐃᖅᑲᖅᑐᐃᕕᒃᑯᑦ ᑐᒃᓯᕋᕐᕕᐅᓯᒪᓗᓂ 
ᐅᓪᓗᐃᑦ ᖁᓕᑦ ᐱᑎᑕᐅᓚᐅᕐᓗᑎᒃ ᐃᖅᑲᖅᑐᐃᔨᑦ ᑲᒪᒋᔭᖃᕆᐊᖃᖅᓗᑎᒃ ᐃᓱᒪᓕᐅᕈᑎᖃᕐᓗᑎᒡᓗ 
ᐱᔪᓐᓇᖅᓯᑐᐊᕈᑎᒃ. 
 
ᐃᓕᖁᓯᕆᔭᐅᖃᑦᑕᖅᑐᑦ ᐱᖅᑯᓯᕆᔭᐅᖃᑦᑕᖅᑐᓪᓗ 

(7) ᑖᒃᑯᐊ ᐱᖁᔭᑦ ᒪᓕᒃᖢᒋᑦ, ᒪᓕᒐᒃᓴᖏᑦ ᓄᓇᕗᒥ ᐃᖅᑲᖅᑐᐃᕖᑦ 
ᐃᓕᖁᓯᕆᕙᒃᑕᖏᓪᓗ ᐱᖅᑯᓯᕆᕙᒃᑕᖏᓪᓗ ᐃᖅᑲᖅᑐᐃᕖᑦ ᐊᑐᕐᓂᖃᕐᓂᐊᖅᐳᑦ 
ᐊᔪᐃᓐᓈᕈᑕᐅᔪᓄᑦ ᐋᖅᑭᒋᐊᖅᑕᐅᓯᒪᓂᕆᒋᐊᖃᖅᑕᖏᑦ ᐋᖅᑭᒋᐊᖅᓯᒪᓗᑎᒃ.  
 
ᓂᕈᐊᕐᓇᐅᓂᐊᖅᑐᖅ ᓄᖅᑲᖅᑎᑕᐅᓂᖓ 

(8) ᐊᔪᐃᓐᓈᖅᑐᖃᖅᐸᑦ ᐱᖁᔭᐃᑦ ᐃᓚᖓᓂ (5) ᒪᓕᒃᖢᒍ, ᓂᕈᐊᖅᑐᓕᕆᔨᑦ 
ᐊᖓᒧᖄᖓᑦ ᓂᕈᐊᕐᓇᐅᓂᐊᖅᑐᒥᒃ ᓂᕈᐊᖅᑕᐅᕕᖕᒥ ᓄᖅᑲᖅᑎᑎᒋᐊᖃᖅᐳᖅ. 
 
ᓄᑖᒥᒃ ᓂᕈᐊᖅᑎᑎᓂᖅ 

(9) ᐃᖅᑲᖅᑐᐃᔨᕗᑦ ᑐᓵᔭᐅᔪᖃᓚᐅᕐᓗᓂ ᐊᔪᐃᓐᓈᕈᑎᖃᓚᐅᖅᑐᒥᒃ 
ᐃᓱᒪᓕᐅᕈᑎᒋᓯᒪᓕᖅᖢᓂᐅᒡᓗ, 

(ᐃ) ᓂᕈᐊᖅᑐᓕᕆᔨᑦ ᐊᖓᔪᖄᖓᑦ ᓄᑖᒥᒃ ᐅᓪᓗᒥᒃ ᓂᕈᐊᕐᓇᐅᓂᐊᖅᑐᒥᒃ 
ᐋᖅᑭᒃᓯᒋᐊᖃᖅᐳᖅ ᓂᕈᐊᖁᔨᓂᕐᒧᓪᓗ ᑎᓕᓯᔾᔪᑎᖃᕐᓗᓂ ᓄᑖᒥᒃ 
ᐅᓪᓗᒥᒃ; ᐊᒻᒪᓗ 

(ᐱ) ᐊᓯᐊ ᓄᑖᖅ ᓂᕈᐊᕐᓇᐅᓂᐊᓕᖅᑐᖅ ᐊᑐᖅᑕᐅᒋᐊᖃᖅᐳᑦ ᑕᐃᒪᓐᓇ 
ᓂᕈᐊᖅᑐᓕᕆᓂᕐᒥᒃ ᐱᓕᕆᒍᓯᑦ ᒪᓕᒃᖢᒋᑦ. 

 
13. ᐱᖁᔭᐃᑦ ᐃᓚᖓᓃᑦᑐᖅ 79 ᐲᖅᑕᐅᕗᖅ ᐅᑯᐊ ᐃᓕᔭᐅᖔᖅᖢᑎᒃ: 
 
ᓇᒃᓯᐅᑎᔭᐅᓂᖏᑦ ᓂᕈᐊᒐᒃᓴᐅᓂᕐᒧᑦ ᑎᒃᑯᐊᖅᑕᐅᓂᕐᒧᑦ ᑎᑎᖃᐃᑦ 
79. ᐊᖏᕈᑎᖃᓚᐅᕐᓗᑎᒃ ᓂᕈᐊᒐᒃᓴᐅᖃᑕᐅᓂᕐᒧᑦ ᑎᒃᑯᐊᖅᓯᔾᔪᑎᓂᒃ ᐱᖁᔭᐃᑦ ᐃᓚᖓᓂ 75 
ᒪᓕᒃᖢᒍ, ᓂᕈᐊᖅᑐᓕᕆᔨ ᓇᒃᓯᐅᔾᔨᒋᐊᖃᖅᐳᖅ ᑖᒃᑯᓂᖓ ᓂᕈᐊᖅᑐᓕᕆᔨᑦ ᐊᖓᔪᖄᖓᓐᓄᑦ 
ᐅᑯᓂᖓ ᐊᔾᔨᖏᓐᓂᒃ 

(ᐃ) ᓂᕈᐊᒐᒃᓴᖑᖅᑎᑕᐅᓂᕐᒧᑦ ᑎᒃᑯᐊᖅᑕᐅᒍᑎᓂᒃ ᑎᑎᖃᓂᒃ; 

(ᐱ) ᑕᒪᐃᓐᓂᒃ ᑎᑎᖃᓂᒃ ᑎᒃᑯᐊᖅᑕᐅᔪᑎᑦ ᐃᓗᓕᖏᓐᓂᒃ; ᐊᒻᒪᓗ 
(ᑎ) ᓇᓗᓇᐃᒃᑯᑕᓂᒃ ᑐᓂᔭᐅᔪᓂᒃ ᓂᕈᐊᖅᑕᐅᓇᓱᐊᖃᑕᐅᓂᐊᖅᑐᒧᑦ. 

 
14. ᐃᓚᖓ ᐱᖁᔭᐅᑉ ᐃᓚᖓᓃᑦᑐᖅ 89(1) ᐱᒋᐊᕐᓂᖃᖅᐳᖅ ᐅᖃᐅᓯᖅᑕᓂᒃ (ᐃ)-ᒥ 
ᐲᖅᑕᐅᕗᖅ ᐅᑯᐊ ᐃᓕᔭᐅᖔᖅᖢᑎᒃ:  
 
ᑎᑎᖃᖅᑕᐃᑦ 
89. (1) ᓂᕈᐊᖅᑐᓕᕆᔨᑦ ᐊᖓᔪᖄᖓᑦ ᐱᔪᓐᓇᖅᓯᑐᐊᕈᓂ ᓂᕈᐊᒐᒃᓴᐅᓂᕐᒧᑦ ᑎᒃᑯᐊᖅᓯᓐᓇᖅ 
ᒪᑐᓯᒪᓕᖅᑎᓪᓗᒍ, ᐊᑐᓂ ᓂᕈᐊᖅᑐᓕᕆᔨᒥᓄᑦ ᓇᒃᓯᐅᔾᔨᒋᐊᖃᖅᐳᖅ  
 
15. ᖃᓪᓗᓈᑎᑑᕐᓂᖏᓐᓂ ᐱᖁᔭᐃᑦ ᐃᓚᒃᑲᓐᓂᖓᓃᑦᑐᖅ 92(2) ᐱᒋᐊᖅᖢᓂ (ᐃ)-ᒥ 
ᐋᖅᑭᒋᐊᖅᑕᐅᕗᖅ ᐲᖅᑕᐅᓪᓗᓂ "ᓂᕈᐊᕆᐊᖅᑐᕐᕕᑦ:" ᐊᒻᒪ ᐃᓇᖏᖅᑕᐅᓪᓗᓂ ᐆᒧᖓ 
"ᓂᕈᐊᕆᐊᖅᑐᕐᕕᑦ."  
 
16. ᐅᑯᐊ ᐃᓚᓕᐅᑎᔭᐅᕗᑦ ᐱᖁᔭᐃᑦ ᐃᓚᒃᑲᓐᓂᖓᓂᑦ 94(2)-ᒥᑦ: 
 
ᓯᕗᓂᐊᓂ ᓂᕈᐊᕈᑕᐅᓇᓱᒋᔭᐅᓂᖓ 
 (3) ᓂᕈᐊᕐᓂᖅ ᓂᕈᐊᖅᑐᓕᕆᔨᐅᑉ ᑎᑎᕋᕐᕕᖓᓂ, ᐱᖁᔭᐃᑦ ᐃᓚᖓᓂ ᑎᑎᕋᖅᓯᒪᔪᑦ 
119-ᒥ ᒪᓕᒃᖢᒋᑦ, ᓇᒡᒐᔭᐅᒥ, ᓴᓇᑦᑕᐃᓕᐅᕌᓂᒃᐸᑦ 7-ᖓᓂ ᐅᓪᓗᒥ ᓂᕈᐊᕐᓇᐅᓚᐅᖏᓐᓂᐊᓂ 
ᓂᕈᐊᕐᓇᐅᓇᓱᒋᔭᐅᕗᖅ ᓯᕗᓂᐊᒍᑦ ᓂᕈᐊᖅᐸᒃᑐᓄᑦ ᑖᒃᑯᐊ ᒪᓕᒐᐃᑦ ᐃᓚᖓᓃᑦᑐᑦ ᒪᓕᒃᖢᒋᑦ. 
 
17. ᐱᖁᔭᐃᑦ ᐃᓚᒃᑲᓐᓂᖓᓃᑦᑐᖅ 96(2) ᐊᒻᒪᓗ (3) ᐊᒻᒪᓗ 97(4) ᐋᖅᑭᒋᐊᖅᑕᐅᕗᑦ 
ᐲᖅᑕᐅᓪᓗᓂ ᐅᖃᐅᓯᖅᑕᖅ "ᐊᑎᓕᐅᖅᑕᐅᓂᖅ" ᐃᓕᔭᐅᖔᖅᖢᓂ ᐅᖃᐅᓯᖅᑕᖅ 
"ᓂᐱᓕᐅᖅᑕᐅᓂᖅ". 
 
18. ᐱᖁᔭᐃᑦ ᐃᓚᖓᓃᑦᑐᖅ 99(4) ᐋᖅᑭᒋᐊᖅᑕᐅᕗᖅ ᐃᓚᓕᐅᑎᔭᐅᓪᓗᓂ 
ᐅᖃᐅᓯᖅᑕᖅ "ᑲᓇᑕᐅᑉ ᒐᕙᒪᒃᑯᖏᑦᑕ ᐊᓄᓪᓚᒃᓰᕕᖓᓂ ᐅᕙᓘᓐᓃᑦ" 
ᐃᓕᔭᐅᖅᑳᕐᓂᖅᓴᐅᓪᓗᓂ "ᐊᓄᓪᓚᒃᓯᖅᑕᐅᕕᒃ". 
 
19. ᐱᖁᔭᐃᑦ ᐃᓚᒃᑲᓐᓂᖓᓃᑦᑐᖅ 100(3) ᐲᖅᑕᐅᕗᖅ ᐅᑯᐊ ᐃᓕᔭᐅᖔᖅᖢᑎᒃ: 
 
ᐊᑎᓕᐅᖅᑕᐅᓂᖅ 
 (3) ᓂᕈᐊᖅᑎ ᐊᔾᔨᐅᖏᑦᑐᒃᑯᑦ ᓂᕈᐊᕈᑎᑖᕋᓱᐊᖅᑐᖅ ᓯᕗᓪᓕᖅᐹᒥ ᓂᕈᐊᕈᓐᓇᖅᑐᑦ 
ᐊᑎᓕᐅᖅᓯᒪᓂᖏᓐᓂ ᐊᑎᖓ ᑎᑎᕋᖅᑕᐅᓯᒪᖏᑉᐸᑦ ᐊᑎᓕᐅᖅᑳᕆᐊᖃᖅᐳᖅ ᐊᔾᔨᐅᖏᑦᑐᒃᑯᑦ 
ᓂᕈᐊᕈᑎᒃᓴᖅᑖᖅᑎᑕᐅᓚᐅᖏᓐᓂᕐᒥ. 
 
ᑎᑎᕋᖅᑕᐅᓂᖓ 
 (4) ᐊᔾᔨᐅᖏᑦᑐᒃᑯᑦ ᓂᕈᐊᕈᑎᒃᓴᖅᑖᖅᑎᑕᐅᔪᖅ ᓂᕈᐊᖅᑎᑕᐅᒍᓂ, ᓂᕈᐊᖅᑐᓕᕆᔨᑦ 
ᐊᖓᔪᖄᖓᑦ ᓂᕈᐊᖅᑐᓕᕆᔨᓘᓐᓃᑦ ᑎᑎᕋᕆᐊᖃᖅᐳᑦ ᐊᔾᔨᐅᖏᑦᑐᒃᑯᑦ ᑖᓐᓇ 
ᓂᕈᐊᖅᑎᑕᐅᓂᖓᓄᑦ. 
 
ᐊᑕᐅᓰᕐᓗᓂ ᓂᕈᐊᕆᐊᖃᕐᓂᖓᓄᑦ 

(5) ᓂᕈᐊᖅᑎ ᐊᔾᔨᐅᖏᑦᑐᒃᑯᑦ ᓂᕈᐊᕐᓂᕐᒧᑦ ᐱᔪᓐᓇᖅᑎᑕᐅᒍᓂ ᐊᓯᐊᒍᑦ ᖃᓄᑐᐃᓐᓇᖅ 
ᓂᕈᐊᒃᑲᓐᓂᕆᐊᖃᖏᑉᐳᖅ. 
 
20. ᐱᖁᔭᐃᑦ ᐃᓚᒃᑲᓐᓂᖓᓂ 104(1) ᐲᖅᑕᐅᕗᖅ ᐅᑯᐊ ᐃᓕᔭᐅᖔᖅᖢᑎᒃ: 
 
ᐃᑲᕋᖏᑦ ᓂᕈᐊᕆᐊᖅᑐᕐᕖᑦ 
104. (1) ᐅᓪᓗᒥ ᓂᕈᐊᕐᓇᒥ, ᐅᒃᑯᐃᖃᑦᑕᕐᓂᐊᖅᐳᑦ ᓂᕈᐊᕆᐊᖅᑐᕐᕕᑦ 9-ᒥᑦ ᐅᓪᓈᒃᑯᑦ 7-ᒧᑦ 
ᐅᓐᓄᒃᑯᑦ ᕿᑎᐊᓂ ᓯᕿᖑᔭᖅ ᐊᑐᖅᑕᐅᖃᑦᑕᖅᑐᖅ ᒪᓕᒃᖢᒍ, ᖃᐅᒪᓂᖅᓴᐅᖃᑦᑕᓕᕐᓂᖓᓄᑦ 
ᐋᖅᑭᒋᐊᖅᑕᐅᓯᒪᔪᑦ ᒪᓕᒃᖢᒋᑦ ᑕᐃᒪᓐᓇ ᐱᒋᐊᖃᖅᐸᑕ, ᑕᒪᐃᓐᓄᑦ ᓂᕈᐊᕆᐊᖅᑐᕐᕕᐅᔪᓂ 
ᓄᓇᓖᑦ. 
 
2.1. ᖃᓪᓗᓈᑎᑑᕐᓂᖏᓐᓂ ᑎᑎᖅᓯᒪᔪᖅ 110(1)(ᑎ) ᐋᖅᑭᒋᐊᖅᑕᐅᕗᖅ ᐲᖅᑕᐅᓪᓗᓂ 
ᐅᖃᐅᓯᖅᑕᖅ "ᓂᕈᐊᒐᒃᓴᐅᖃᑕᐅᔪᑦ" ᐊᒻᒪᓗ ᐅᑯᐊ ᐃᓕᔭᐅᖔᖅᖢᑎᒃ 
"ᓂᕈᐊᖅᑕᐅᓇᓱᐊᖃᑕᐅᔫᑉ". 
 
22. ᐱᖁᔭᐃᑦ ᐃᓚᒃᑲᓐᓂᖓᓃᑦᑐᖅ 120(1) ᐲᖅᑕᐅᕗᖅ ᐅᑯᐊ ᐃᓕᔭᐅᖔᖅᖢᑎᒃ:  
 
ᓂᕈᐊᕐᓂᖅ ᓈᓚᐅᑎᒃᑯᑦ ᖁᕐᕙᒃᑎᑕᐅᓯᒪᔪᒃᑯᑦ ᐊᑕᔪᒃᑯᑦ ᐅᖄᓚᐅᑎᒃᑯᓪᓗ 
120. (1) ᓂᕈᐊᖅᑎ ᓂᕈᐊᖅᑕᐅᕕᒋᔭᐅᔪᒥ ᓂᕈᐊᕈᓐᓇᕐᓂᖃᕈᓂ ᓂᕈᐊᕈᓐᓇᖅᐳᑦ ᓈᓚᐅᑎᒃᑯᑦ 
ᖁᕐᕙᖅᑎᑕᐅᓯᒪᔪᒃᑯᑦ ᐅᖄᓚᐅᑎᒃᑯᓪᓘᓐᓃᑦ ᐃᒪᓐᓇᐃᑉᐸᑦ  

(ᐃ) ᓂᕈᐊᕆᐊᖅᑐᕈᓐᓇᖏᒃᑯᓂ ᓂᕈᐊᕐᕕᒋᔭᐅᖃᑦᑕᖅᑐᒥ ᓂᕈᐊᕐᓇᒥ ᐅᓪᓗᒥ 
ᐅᖓᓯᒃᑐᒥᐅᑕᐅᓗᐊᕐᓂᖓᓄᑦ; 

(ᐱ) ᓂᕈᐊᖅᑎ ᐅᖃᓪᓚᖃᑎᖃᕈᓐᓇᖅᐸᑦ ᓈᓚᐅᑎᒃᑯᑦ ᐅᖄᓚᐅᑎᒃᑯᓪᓘᓐᓃᑦ, 
ᖁᒡᕙᖅᑎᑕᐅᓯᒪᔪᒃᑯᑦ ᐅᖄᓚᐅᑎᒃᑯᑦ ᐊᓯᐊᒍᓪᓘᓐᓃᑦ; ᐊᒻᒪᓗ 

(ᑎ) ᓂᕈᐊᖅᑎ ᐊᓯᐊᒍᑦ ᓂᕈᐊᕈᓐᓇᓚᐅᖏᑉᐸᑦ ᐅᖓᓯᒃᑐᒧᑦ 
ᓄᓇᒋᖃᑦᑕᖅᑕᒥᓅᓚᐅᖏᓐᓂᕐᒥᓂ. 

 
23. ᐅᑯᐊ ᐃᓚᓕᐅᑎᔭᐅᕗᑦ ᐅᕙᖓᑦ 121(3): 
 
ᓂᕈᐊᕐᓂᖅ ᓄᖅᑲᖅᑎᑕᐅᓚᐅᐱᓪᓚᖕᓂᖓ ᓂᕈᐊᖅᑐᓕᕆᔨᐅᑉ ᑎᑎᕋᕐᕕᖓᓂ 
 (4) ᓂᕈᐊᖅᑐᓕᕆᔨ ᓄᖅᑲᖅᑎᑎᓚᐅᐱᓪᓚᒍᓐᓇᖅᐳᖅ ᑎᑎᕋᕐᕕᖕᒥᓂ 
ᓂᕈᐊᖅᑎᑎᖃᑦᑕᕐᓂᕐᒥᒃ ᓯᕗᓂᐊᒍᑦ ᓂᕈᐊᕐᓇᐅᑎᓪᓗᒍ ᐊᑐᖅᑕᐅᓂᐊᕐᒪᑦ ᓂᕈᐊᕆᐊᖅᑐᕐᕕᐅᓗᓂ 
ᓯᕗᓂᐊᒍᑦ ᓂᕈᐊᕐᓂᐊᖅᑐᓄᑦ. 
 
24. ᐱᖁᔭᐃᑦ ᐃᓚᖓᓃᑦᑐᖅ 123(4) ᐲᖅᑕᐅᕗᖅ ᐅᑯᐊ ᐃᓕᔭᐅᖔᖅᖢᑎᒃ: 
 
ᑕᑕᑎᒐᒃᓴᐃᑦ ᑐᒃᓯᕋᐅᑎᓄᑦ ᓇᓗᓇᐃᒃᑯᑕᖅᑖᕈᑎᒃᓴᓄᓪᓗ 
 (4) ᑕᒪᕐᒥᒃ ᑕᑕᑎᒐᒃᓴᐃᑦ ᓂᕈᐊᕈᔾᔭᐅᓂᕐᒧᑦ ᓂᕈᐊᕈᔾᔨᓂᕐᒧᓪᓗ ᓇᓗᓇᐃᒃᑯᑕᐃᑦ 
ᐊᖏᖅᑕᐅᓯᒪᔪᒃᑯᑦ ᐋᖅᑭᒃᑕᐅᓯᒪᒋᐊᖃᖅᐳᑦ ᐊᑐᓂᓗ ᓇᓗᓇᐃᒃᑯᑕᐃᑦ ᓂᕈᐊᕈᔾᔨᓂᕐᒧᑦ 
ᓂᕈᐊᕈᔾᔭᐅᓂᕐᒧᓪᓗ ᓈᓴᐅᑎᖏᑦ ᐃᖕᒥᒃᑰᓕᖓᒋᐊᖃᖅᐳᑦ. 
 
25. ᐱᖁᔭᐃᑦ ᐃᓚᒃᑲᓐᓂᖓᓃᑦᑐᖅ 129(2) ᐲᖅᑕᐅᕗᖅ. 

26. ᖃᓪᓗᓈᑎᑑᕐᓂᖏᓐᓂ ᐱᖁᔭᐃᑦ ᐃᓚᒃᑲᓐᓂᖓᓃᑦᑐᖅ 131(4) ᐋᖅᑭᒋᐊᖅᑕᐅᕗᖅ 
ᐲᖅᑕᐅᓪᓗᓂ ᐅᖃᐅᓯᖅᑕᖅ "ᐅᓇ" ᓯᕗᓂᐊᓃᑦᑐᖅ "ᑎᑎᖃᓄᑦ "ᐴᒃᓴᐃᑦ". 
 
27. ᐃᓚᖓᓃᑦᑐᖅ 132(1)  ᐱᒋᐊᖅᖢᒍ ᑎᑎᕋᖅᓯᒪᓂᖓᓂᑦ  (ᐃ) ᐋᖅᑭᒋᐊᖅᑐᖅ 
ᐲᖅᑕᐅᓪᓗᓂ ᐅᖃᐅᓯᖅᑕᐃᑦ "ᓂᕈᐊᖅᑕᐅᓇᓱᐊᖃᑕᐅᔫᑉ ᐃᑲᔪᖅᑎᖏᑦ" ᐅᑯᐊ 
ᐃᓕᔭᐅᖔᖅᖢᑎᒃ "ᓂᕈᐊᖅᑕᐅᓇᓱᐊᖃᑕᐅᔪᑦ ᑭᒡᒐᖅᑐᐃᔨᖏᓪᓗ."  
 
28. ᐱᖁᔭᐃᑦ ᐃᓚᖓᓃᑦᑐᖅ 133(1) ᐋᖅᑭᒋᐊᖅᑕᐅᔪᖅ ᐅᖃᐅᓯᖅᑕᖅ ᐲᖅᑕᐅᓪᓗᑎᒃ 
"ᓂᕈᐊᕐᕕᖕᒥ ᑎᑎᖃᐃᑦ" ᐊᒻᒪᓗ ᐅᑯᐊ ᐃᓕᔭᐅᖔᖅᖢᑎᒃ "ᓂᕈᐊᖅᐸᓪᓕᐊᔪᑦ ᑎᑎᕋᖅᑕᐅᓂᖏᑦ 
ᑐᓄᐊᓂᓗ ᓂᕈᐊᕈᑎᑦ ᐸᐃᑉᐹᑦ".  
 
29. (1) ᖃᓪᓗᓈᑎᑑᕐᓂᖏᓐᓂ ᑎᑎᕋᖅᓯᒪᓂᖓ 135(4)(ᑎ)  ᐋᖅᑭᒋᐊᖅᑕᐅᔪᖅ 
ᐲᖅᑕᐅᓪᓗᓂ "ᐊᒻᒪᓗ". 
  
 (2) ᑎᑎᕋᖅᓯᒪᓂᖓ 135(4)(ᑭ) ᐋᖅᑭᒋᐊᖅᑕᐅᔪᖅ ᐲᖅᑕᐅᓪᓗᓂ ᖃᓪᓗᓈᑎᑐᑦ 
ᐅᖃᐅᓯᖓᓂ ᐱᐊᓂᒍᑎᖓ (.) ᐅᑯᐊ ᐃᓕᔭᐅᖔᖅᖢᑎᒃ "ᐊᒻᒪᓗ". 

 
(3) ᐅᑯᐊ ᐃᓚᒋᐊᖅᑕᐅᕗᑦ ᐅᖃᐅᓯᖅᑕᐃᑦ ᐅᕙᖓᑦ ᐱᒋᐊᖅᖢᒍ 135(4)(ᑭ): 

 
(e) ᓂᕈᐊᕈᑕᐅᕙᓪᓕᐊᔪᑦ. 

 
30. (1) ᐱᖁᔭᐃᑦ ᐃᓚᖓᓂ 136(1) ᐲᖅᑕᐅᕗᖅ ᐅᑯᐊ ᐃᓕᔭᐅᖔᖅᖢᑎᒃ: 
 
ᓈᓴᐃᓂᖅ ᐊᔾᔨᐅᖏᑦᑐᒃᑯᑦ ᓂᕈᐊᕈᑎᓂᒃ 
136. (1) ᐅᓪᓗᒥ ᓂᕈᐊᕐᓇᐅᑎᓪᓗᒍ, ᓂᕈᐊᕆᐊᖅᑐᕐᕖᑦ ᐅᒃᑯᐊᓚᐅᖅᑎᓪᓗᒋᑦ, 
ᓂᕈᐊᖅᑐᓕᕆᔨᐅᑉ ᑐᖏᓕᖓ ᑎᒃᑯᖅᑕᐅᓯᒪᓪᓗᓂ ᓂᕈᐊᖅᑐᓕᕆᔨᑦ ᐊᖓᔪᖄᖓᓄᑦ 
ᐊᔾᔨᐅᖏᑦᑐᒃᑯᑦ ᓂᕈᐊᖅᑐᓕᕆᔨᐅᓚᐅᕐᓗᓂ ᐅᒃᑯᐃᖅᓯᒋᐊᖃᖅᐳᑦ ᓂᕈᐊᕈᑎᓄᑦ ᐴᖅᑲᐃᕕᖕᒥᒃ 
ᐊᔾᔨᐅᖏᑦᑐᒃᑯᑦ ᓂᕈᐊᖅᑎᑕᐅᓚᐅᖅᑐᓄᑦ ᐴᖅᑲᐃᕕᖕᒥᒃ, ᐃᔨᕋᖅᑐᖅᑕᐅᒋᐊᖃᖅᑐᖅ 
ᐅᒃᑯᐃᕐᓗᓂᐅᒃ ᓈᓴᓕᕐᓗᒋᓪᓗ ᓂᕈᐊᕈᑕᐅᓚᐅᖅᑐᑦ. 
 
 (2) ᐱᖁᔭᐅᑉ ᐃᓚᖓᓂ 136(2) ᐋᖅᑭᒋᐊᖅᑕᐅᕗᖅ ᐅᖃᐅᓯᖅᑕᑦ ᐲᖅᑕᐅᓪᓗᑎᒃ 
"ᓂᕈᐊᖅᑐᓕᕆᔨᑦ ᐊᖓᔪᖄᖓᑦ" ᓇᓂᑐᐃᓐᓇᖅ ᓴᖅᑭᒃᑳᖓᑦ ᐅᑯᐊ ᐃᓕᔭᐅᖔᕐᓗᑎᒃ 
"ᓂᕈᐊᖅᑐᓕᕆᔨᐅᑉ ᑐᖏᓕᖓ". 
 
31. (1) ᐱᖁᔭᐅᑉ ᐃᓚᒃᑲᓐᓂᖓᓂ 137(1) ᐋᖅᑭᒋᐊᖅᑕᐅᕗᖅ ᐅᖃᐅᓯᖅᑕᑦ 
ᐲᖅᑕᐅᓪᓗᑎᒃ "ᓂᕈᐊᖅᑐᓕᕆᔨᑦ ᐊᖓᔪᖄᖓᑦ" ᓯᕗᓪᓕᖅᐹᒥ ᓴᖅᑭᓐᓂᖓᓂᑦ ᐅᑯᐊ 
ᐃᓕᔭᐅᖔᖅᖢᑎᒃ "ᓂᕈᐊᖅᑐᓕᕆᔨᐅᑉ ᑐᖏᓕᖓ ᑎᒃᑯᐊᖅᑕᐅᓯᒪᔪᑦ ᓂᕈᐊᖅᑐᓕᕆᔨᑦ 
ᐊᖓᔪᖄᖓᓐᓄᑦ." 
 
 (2) ᐱᖁᔭᐅᑉ ᐃᓚᖓᓂ 137(2) ᐲᖅᑕᐅᕗᖅ ᐅᑯᐊ ᐃᓕᔭᐅᖔᖅᖢᑎᒃ: 
 
ᑐᓴᖅᑎᑕᐅᓂᖓ ᓂᕈᐊᖅᑐᓕᕆᔨ 

(2) ᓂᕈᐊᖅᑐᓕᕆᔨᐅᑉ ᑐᖏᓕᖓ ᑎᒃᑯᐊᖅᑕᐅᓯᒪᔪᖅ ᓂᕈᐊᖅᑐᓕᕆᔨᑦ ᐊᖓᔪᖄᖓᓄᑦ  
ᑐᓴᖅᑎᑎᒋᐊᖃᖅᐳᖅ ᓂᕈᐊᖅᑐᓕᕆᔨᐅᔪᓄᑦ ᐊᑐᓂ ᓂᕈᐊᖅᑕᐅᕕᖕᓂ ᓄᓇᓕᖕᓂ 
ᖃᑦᓯᐅᓂᖏᓐᓄᑦ ᓂᕈᐊᖅᑕᐅᓂᕆᔭᐅᔪᑦ ᓂᕈᐊᖅᑕᐅᓇᓱᐊᖃᑕᐅᔪᓄᑦ ᐊᑐᓂ ᐊᒻᒪᓗ ᖃᑦᓯᑦ 
ᐊᔾᔨᐅᖏᑦᑐᒃᑯᑦ ᓂᕈᐊᕈᑎᑦ ᕿᐱᓗᒃᑕᐅᓯᒪᖕᒪᖔᑕ ᓈᓴᐃᓪᓗᑎᒃ.  
 
32. ᖃᓪᓗᓈᑎᑑᕐᓂᖏᓐᓂ ᐱᖁᔭᐃᑦ ᐃᓚᒃᑲᓐᓂᖓᓂ 146(2) ᐋᖅᑭᒋᐊᖅᑕᐅᕗᖅ 
ᐲᖅᑕᐅᓪᓗᑎᒃ ᖃᓪᓗᓈᑎᑐᑦ ᑎᑎᕋᖅᓯᒪᔪᑦ  "it" ᓯᕗᓂᐊᓃᑦᑐᖅ ᐆᒪ "if". 
 
33. ᐱᖁᔭᐃᑦ ᐃᓚᖓᓃᑦᑐᖅ 153(3)  ᐲᖅᑕᐅᕗᖅ ᐅᑯᐊ ᐃᓕᔭᐅᖔᖅᖢᑎᒃ: 
 
ᓇᒃᓯᐅᔾᔨᓂᖅ ᐅᑎᖅᑐᒃᓴᓂᒃ 

(3) ᓂᕈᐊᖅᑐᓕᕆᔨ ᓇᒃᓯᐅᔾᔨᒋᐊᖃᖅᐳᖅ ᓂᕈᐊᕈᑕᐅᓚᐅᖅᑐᓂᒃ ᐅᑎᖅᑐᒃᓴᓂᒃ 
ᓂᕈᐊᖅᑐᓕᕆᔨᑦ ᐊᖓᔪᖄᖓᓐᓄᑦ ᐱᐊᓂᒃᓯᒪᓕᑐᐊᖅᐸᑕ. 
 
34. ᐱᖁᔭᐃᑦ ᐃᓚᖓᓃᑦᑐᖅ 165 ᐲᖅᑕᐅᕗᖅ ᐅᑯᐊ ᐃᓕᔭᐅᖔᖅᖢᑎᒃ:  
 
ᐱᓕᕆᐊᖃᕐᓂᖅ ᑎᑎᖃᓂᒃ ᓂᕈᐊᕈᑎᑦ ᐴᖅᑲᐃᕕᖏᓐᓂᒡᓗ 
165. (1) ᓂᕈᐊᖅᑐᓕᕆᔨ ᐱᓕᕆᐊᖃᕆᐊᖃᖅᐳᖅ ᓇᒃᓯᐅᔾᔨᖃᑦᑕᕐᓗᓂᓗ ᓂᕈᐊᖅᑐᓕᕆᔨᑦ 
ᐊᖓᔪᖄᖓᓐᓄᑦ, ᑐᖅᑯᖅᑕᐅᓂᐊᖅᑐᓂᒃ ᓱᕋᒃᑎᖅᑕᐅᔪᒃᓴᓂᒡᓘᓐᓃᑦ, ᓂᕈᐊᕈᑎᓄᑦ ᐴᖅᑕᐃᕕᖕᓂᒃ 
ᑕᒪᐃᓐᓂᒡᓗ ᓂᕈᐊᕐᓂᕐᒧᑦ ᑎᑎᖃᖁᑕᐅᔪᓂᒃ ᐱᖁᔭᐅᓂᓂ ᒪᓕᒡᓗᒋᑦ ᓂᕈᐊᖅᑐᓕᕆᔨᑦ 
ᐊᖓᔪᖄᖓᓐᓄᑦ. 
 
ᐸᐸᑕᐅᔪᒃᓴᐃᑦ ᓂᕈᐊᕐᓂᕆᓂᕐᒧᑦ ᑎᑎᖃᖁᑎᑦ 
 (2) ᓂᕈᐊᖅᑐᓕᕆᔨᑦ ᐊᖓᔪᖄᖓᑦ ᐅᔾᔨᖅᑐᕆᐊᖃᖅᐳᖅ ᑕᒪᕐᒥᒃ ᓂᕈᐊᕐᓂᕐᒧᑦ ᑎᑎᖃᐃᑦ 
ᐱᖁᑎᓪᓗ, ᐅᑎᖅᑐᒃᓴᐃᓪᓗ ᑕᒪᕐᒥᒃ ᑎᑎᖃᐃᓪᓗ ᐱᔭᐅᔪᑦ ᓂᕈᐊᕐᓂᕐᒧᑦ ᐱᔾᔪᑎᖃᖅᖢᑎᒃ, 
ᐸᐸᑕᐅᔭᕆᐊᖃᕐᓂᖏᓐᓄᑦ ᑕᒪᒃᑯᐊ ᑐᖅᑯᖅᑕᐅᒋᐊᖃᖅᑐᑦ ᑎᑎᖃᐃᑦ ᒪᓕᒃᑕᐅᓗᑎᒃ 
ᐱᓯᒪᒋᐊᖃᖅᐸᖏᑦ. 
 
ᓱᕋᒃᑎᖅᑕᐅᓂᖏᑦ  
 (3) ᓂᕈᐊᕈᑎᓄᑦ ᐴᖅᑕᐃᕖᑦ, ᑎᑎᖃᐃᓪᓗ ᓂᕈᐊᕈᑎᑦ ᐴᒃᓴᖏᑦ ᐸᐃᑉᐹᑦ 
ᐊᑎᓕᐅᖅᓯᒪᖏᑦᑐᓪᓗ ᓂᕈᐊᖅᑐᓕᕆᓂᕐᒧᑦ ᑎᑎᖃᐃᑦ ᓱᕋᒃᑎᖅᑕᐅᔪᓐᓇᖅᐳᑦ 
ᖃᐅᔨᒃᑲᖅᑕᐅᓚᐅᕐᓗᑎᒃ ᑕᖅᑭᑦ 12 ᐊᓂᒍᖅᐸᑕ ᓴᖅᑭᔮᖅᑎᑕᐅᓚᐅᕐᓗᑎᒃ ᒐᕙᒪᒃᑯᑦ ᐱᖁᔭᐃᑦ 
ᑎᑎᕋᖅᑕᐅᓯᒪᖃᑦᑕᕐᓂᖏᓐᓂ, ᓯᕗᓂᒃᓴᒧᑦ ᐊᑐᖅᑕᐅᓂᐊᖅᐸᑕ ᓱᕋᒃᑕᐅᒋᐊᖃᖏᑦᖢᑎᒃ, 
ᐊᑐᖅᑕᐅᔪᒃᓴᐅᓂᐊᖅᐸᑕᓘᓐᓃᑦ ᑭᓯᐊᓂ ᒪᓕᒐᑦ ᒪᓕᒡᓗᒋᑦ ᖃᓄᐃᓕᐅᖅᑐᖃᕈᑕᐅᓂᐊᖅᑐᓄᑦ.  
 
35. (1) ᐱᖁᔭᐃᑦ ᐃᓚᖓᓃᑐᑦ 168(4) ᐲᖅᑕᐅᕗᖅ ᐅᑯᐊ ᐃᓕᔭᐅᖔᖅᖢᑎᒃ: 
 
ᑎᒥᐅᔪᓂᑦ ᐃᑲᔫᓯᐊᑦ 
 (4) ᒪᓕᒐᐃᑦ ᐃᓚᕈᓯᐊᑦ ᒪᓕᒡᓗᒍ 47(1) ᒐᕙᒪᒃᑯᓐᓂ ᐃᖅᑲᓇᐃᔭᖅᑎᑦ ᐱᖁᔭᖓᑦ 
ᒪᓕᒃᖢᒍ, ᐃᓕᑕᕆᔭᐅᓯᒪᖏᑦᑐᑦ ᑎᒦᑦ ᑲᑐᔾᔨᖃᑎᒌᓪᓘᓐᓃᑦ ᐃᑲᔫᓯᐊᖅᑖᖅᑎᑎᔪᓐᓇᖅᐳᑦ 
ᑮᓇᐅᔭᓂᒃ ᓂᕈᐊᖅᑕᐅᓇᓱᐊᖃᑕᐅᔪᒧᑦ ᓂᕈᐊᕐᓇᐅᓕᖅᑎᓪᓗᒍ ᑕᐃᒪᓐᓇᑎᑐᑦ 
ᐃᓕᑕᕆᔭᐅᓯᒪᔪᑎᑐᑦ ᑯᐊᐳᕇᓴᑎᑐᑦ, ᑲᑐᔾᔨᖃᑎᒌᑦ ᑎᒥᐅᔪᓪᓗ ᐃᒪᓐᓇᐃᑉᐸᑕ  

(ᐃ) ᐃᑲᔫᓯᐊᖅᑖᖅᑎᑎᔪᑦ ᑭᒃᑰᓂᖏᓐᓄᑦ ᑎᑎᕋᖅᓯᒪᔪᖅᑕᖃᖅᐸᑕ ᐊᒻᒪᓗ 
ᖃᑦᓯᓂᒃ ᐃᑲᔫᓯᐊᖅᑖᖅᑎᑎᓂᖏᓐᓄᑦ ᑎᑎᕋᖅᓯᒪᓗᑎᒃ ᐊᑐᓂ; 
ᐅᕙᓘᓐᓃᑦ 

(ᐱ) ᖃᑦᓯᐅᓂᖏᑦ ᑭᒃᑯᑐᐃᓐᓇᐃᑦ ᐊᑎᓕᖅᑐᖅᑕᐅᓯᒪᔪᑦ ᐊᒥᓲᓂᖅᓴᐅᒃᐸᑕ 25 
ᐅᖓᑖᓄᑦ, ᖃᐅᔨᓴᖅᑕᐅᔪᓐᓇᕐᓂᖏᓐᓄᑦ ᓇᓂ ᐅᖃᖅᓯᒪᓗᑎᒃ ᐊᑎᖏᑦ. 

 
 (2) ᐱᖁᔭᐃᑦ ᐃᓚᒃᑲᓐᓂᖓᓃᑐᑦ 168(5) ᐋᖅᑭᒋᐊᖅᑕᐅᕗᖅ ᐅᑯᐊ 
ᐃᓕᔭᐅᖔᖅᖢᑎᒃ:  
 
ᐅᓄᕐᓂᖅᐹᒃᑯᑦ ᐃᑲᔫᓯᐊᑦ 
 (5) ᐱᖁᔭᐃᑦ ᐃᓚᕈᓯᐊ  ᒪᓕᒡᓗᒍ (8), ᑭᓇᑐᐃᓐᓇᖅ, ᑯᐊᐳᕇᓴᓐ ᐃᓕᑕᕆᔭᐅᓯᒪᖏᑦᑐᑦ 
ᑯᐊᐳᕇᓴᒃᑯᓪᓗ ᑲᑐᔾᔨᖃᑎᒌᓪᓗ ᑎᒥᐅᔪᓪᓗ ᑮᓇᐅᔭᓂᒃ ᐃᑲᔫᓯᐊᖅᑎᑎᒋᐊᖃᖏᑦ ᐅᓄᕐᓂᖏᑦ 
ᐊᒥᓲᓂᖃᖅᐸᑕ $2,500 ᐅᖓᑖᓄᑦ ᑲᑎᓪᓗᒋᑦ ᓂᕈᐊᕐᓇᒥ. 
 
 (3) ᐃᓚᒃᑲᓐᓂᖓ 168(8) ᐋᖅᑭᒋᐊᖅᑕᐅᕗᖅ ᐲᖅᑕᐅᓪᓗᓂ "$1,500" ᐊᒻᒪ ᐆᒧᖓ 
ᐃᓇᖏᖅᑕᐅᓪᓗᓂ "$2,500". 
 
36. ᐱᖁᔭᐃᑦ ᐃᓚᒃᑲᓐᓂᖓᓃᑐᑦ 176(1)-ᒥᑦ  (3)-ᒧᑦ ᐲᖅᑕᐅᕗᖅ ᐅᑯᐊ 
ᐃᓕᔭᐅᖔᖅᖢᑎᒃ: 
 
ᐊᒥᐊᒃᑯᐃᑦ ᐃᑲᔫᓯᐊᖅᑖᕆᔭᐅᓚᐅᖅᑐᑦ 
176. (1) ᐱᖁᔭᐃᑦ ᐃᓚᕈᓯᐊᓂ ᒪᓕᒡᓗᒍ 178(7), ᑮᓇᐅᔭᓕᕆᔨ ᓂᕈᐊᕐᓇᐅᓂᐊᖅᑑᑉ 
ᐃᓱᓕᓚᐅᖏᓐᓂᐊᓂ, ᑐᓂᓯᒋᐊᖃᖅᐳᖅ ᐊᑐᖅᑕᐅᓚᐅᖏᑦᑐᓂᒃ ᓂᕈᐊᖅᑕᐅᓇᓱᐊᖃᑕᐅᓚᐅᖅᑑᑉ 
ᐊᒥᐊᒃᑯᖏᓐᓂᒃ ᐅᑯᓄᖓ 

(ᐃ) ᑮᓇᐅᔭᓕᐅᖏᑦᑐᓄᑦ ᑎᒥᐅᔪᓄᑦ ᓂᕈᐊᖅᑕᒥᓄᑦ ᑐᓂᒍᒪᔭᖓᓄᑦ 
ᓂᕈᐊᖅᑕᐅᓇᓱᐊᖃᑕᐅᓚᐅᖅᑑᑉ ; ᐅᕙᓘᓐᓃᑦ  

(ᐱ) ᒐᕙᒪᒃᑯᑦ ᑮᓇᐅᔭᖁᑎᖏᓐᓄᑦ. 
 
ᓯᒃᑭ ᐅᕙᓘᓐᓃᑦ ᓇᓪᓕᖄᖏᑦ ᓂᕈᐊᖅᑐᓕᕆᔨᑦ ᐊᖓᔪᖄᖓᓄᐊᖅᑕᐅᓂᖏᑦ 

(2) ᑮᓇᐅᔭᓕᕆᔨ ᐃᒪᓐᓇᐃᓕᐅᕆᐊᖃᖅᐳᖅ, 
(ᐃ) ᑮᓇᐅᔭᓕᐅᖏᑦᑐᓄᑦ ᑲᑐᔾᔨᖃᑎᒌᓄᑦ ᑐᓂᔭᐅᓂᐊᖅᐸᑕ ᑮᓇᐅᔭᑦ, 

ᓇᒃᓯᐅᔾᔨᓗᓂ ᐊᔾᔨᖏᓐᓂᒃ ᓇᓪᓕᖄᑦ ᑲᑐᔾᔨᖃᑎᒌᓂᑦ ᐱᔭᐅᔪᒥᒃ 
ᓂᕈᐊᖅᑐᓕᕆᔨᑦ ᐊᖓᔪᖄᖓᓄᑦ ᐅᓪᓗᐃᑦ 30 ᐃᓗᐊᓂ 
ᑐᓂᔭᐅᓚᐅᕐᓗᑎᒃ; ᐅᕙᓘᓐᓃᑦ  

(ᐱ) ᑐᓂᔭᐅᒃᐸᑦ ᒐᕙᒪᒃᑯᑦ ᑮᓇᐅᔭᖁᑎᖏᓐᓄᑦ, ᓇᒃᓯᐅᑎᓗᒍ ᓯᒃᑭ 
ᑐᕌᖅᑎᓪᓗᒍ ᓂᕈᐊᖅᑐᓕᕆᔨᑦ ᐊᖓᔪᖄᖓᓄᑦ. 

 
ᑖᒃᓰᔭᐃᔭᕈᑕᐅᒋᐊᖃᖏᑦᑐᖅ 

(3) ᑮᓇᐅᔭᓕᕆᔨ ᓂᕈᐊᖅᑕᐅᓇᓱᐊᖃᑕᐅᔪᕐᓘᓐᓃᑦ ᑖᒃᓰᔭᐃᔭᕈᑎᖃᕐᓂᐊᕐᓂᖓᓄᑦ 
ᐃᑲᔪᖅᑕᐅᒋᐊᖃᖏᓚᑦ ᒪᓕᒡᓗᒋᑦ ᐃᓐᑲᒻᑖᒃᓯᓕᕆᓂᕐᒧᑦ ᐱᖁᔭᖅ (ᓄᓇᕗᒥ) ᐅᕙᓘᓐᓃᑦ 
ᐃᓐᑲᒻᑖᒃᓯᓕᕆᓂᕐᒧᑦ ᐱᖁᔭᕐᔪᐊᖅ (ᑲᓇᑕᒥ) ᐊᒥᐊᒃᑯᓂᒃ ᑐᓂᕐᕈᑎᖃᕐᓂᖓᓄᑦ. 

37. ᐱᖁᔭᐃᑦ ᐃᓚᒃᑲᓐᓂᖓᓃᑦᑐᑦ  178(4) ᐊᒻᒪᓗ (5) ᐲᖅᑕᐅᕗᑦ ᐅᑯᐊ 
ᐃᓕᔭᐅᖔᖅᖢᑎᒃ: 
 
ᖃᐅᔨᒪᔾᔪᑏᑦ ᑮᓇᐅᔭᓂᒃ ᐊᑐᓚᐅᕐᓂᖏᓐᓄᑦ 
 (4) ᑕᒪᕐᒥᒃ ᑮᓇᐅᔭᓕᕆᔨᑦ ᓇᓗᓇᐃᒃᑯᑕᖃᕆᐊᖃᖅᐳᑦ ᓇᓪᓕᖄᒥᒃ ᑮᓇᐅᔭᓂᒃ 
ᐊᑐᓚᐅᕐᓂᖏᓐᓄᑦ ᐊᑭᓕᖅᑕᐅᓚᐅᖅᑐᑦ ᐱᔾᔪᑎᒋᓪᓗᒋᑦ. 
 
38. ᐱᖁᔭᐃᑦ ᐃᓚᖓᓂ 180 ᐊᒻᒪᓗ ᑕᐃᒍᖅᑕᐅᒍᓯᖏᑦ ᐲᖅᑕᐅᕗᑦ ᐅᑯᐊ 
ᐃᓕᔭᐅᖔᖅᖢᑎᒃ: 
 

ᑮᓇᐅᔭᑦ ᐅᑎᖅᑐᒃᓴᐃᑦ 
 
ᐸᕐᓇᒃᑕᐅᓂᖏᑦ ᑮᓇᐅᔭᑦ ᐅᑎᖅᑐᒃᓴᐃᑦ 
180. (1) ᑕᒪᕐᒥᒃ ᑮᓇᐅᔭᓕᕆᔨᑦ ᓂᕈᐊᕐᓇᐅᓂᖅ ᐃᓗᐊᓂ ᐃᓱᓕᓚᐅᖏᓐᓂᐊᓂ, 
ᐸᒃᓇᐅᑎᖃᓚᕆᐊᖃᖅᐳᑦ ᓂᕈᐊᖅᑕᐅᓇᓱᐊᖃᑕᐅᓚᐅᖅᑑᑉ ᐊᑐᓚᐅᖅᑕᖏᓐᓂᒃ ᑮᓇᐅᔭᓂᒃ 
ᐊᒥᐊᒃᑯᓂᒡᓗ ᑕᒻᒪᖅᓯᒪᖏᓪᓗᒋᑦ, ᐊᑎᓕᐅᖅᓯᒪᓗᒋᓪᓗ ᑮᓇᐅᔭᑦ ᖃᓄᖅ ᐊᑐᖅᑕᐅᓚᐅᕐᓂᖏᓐᓄᑦ 
ᐊᖏᖅᑕᐅᓯᒪᔪᒃᑯᓪᓗ ᑕᑕᑎᖅᓯᒪᔪᒃᑯᑦ ᐃᓕᐅᖃᕐᓗᒋᑦ.  
 
ᓇᒃᓯᐅᑎᔭᐅᓂᖏᑦ ᑮᓇᐅᔭᖁᑎᓄᑦ ᐅᑎᖅᑎᑕᐅᔪᒃᓴᑦ 

(2) ᑕᒪᕐᒥᒃ ᓂᕈᐊᖅᑕᐅᓇᓱᐊᖃᑕᐅᓚᐅᖅᑐᑦ ᓂᕈᐊᕐᓇᐅᓂᐊᖅᑐᖅ ᐃᓗᐊᓂ, 
ᓇᒃᓯᐅᔾᔨᒋᐊᖃᖅᐳᖅ ᑮᓇᐅᔭᓂᒃ ᐅᑎᖅᑐᒃᓴᓂᒃ ᓂᕈᐊᖅᑐᓕᕆᔨᑦ ᐊᖓᔪᖄᖓᓐᓄᑦ 
ᐊᖏᖅᑕᐅᓯᒪᔪᑦ ᒪᓕᒃᑕᐅᒋᐊᓖᑦ ᒪᓕᒡᓗᒋᑦ ᐅᑯᓂᖓ 
 
ᐃᓗᓕᖏᑦ ᑮᓇᐅᔭᖁᑎᑦ ᐅᑎᖅᑎᑕᐅᒋᐊᖃᖅᑐᑦ 

(3) ᐊᑐᓂ ᑮᓇᐅᔭᑦ ᐅᑎᖅᑎᑕᐅᔪᑦ ᓂᕈᐊᖅᑐᓕᕆᔨᑦ ᐊᖓᔪᖄᖓᓐᓄᑦ ᐅᑯᓂᖓ 
ᐃᓗᓕᖃᕆᐊᖃᖅᐳᑦ 

(ᐃ) ᓇᓗᓇᐃᔭᖅᓯᒪᔪᓂᒃ ᑎᑎᕋᖅᓯᒪᔪᓂᒃ ᓂᕈᐊᖅᑕᐅᓇᓱᐊᖃᑕᐅᓚᐅᖅᑑᑉ 
(i) ᑲᑎᓪᓗᒋᑦ ᐃᑲᔫᓯᐊᖅᑖᕆᓚᐅᖅᑕᖏᓐᓂᒃ ᓂᕈᐊᕐᓇᐅᑎᓪᓗᒍ, 
(ii) ᑲᑎᓪᓗᒋᑦ ᐃᑲᔫᓯᐊᖅᑖᕆᔭᐅᓚᐅᖅᑐᓂᒃ ᓂᕈᐊᕐᓇᒥ ᐅᓪᓗᒥ 

ᐊᓂᒍᖅᓯᒪᓕᖅᑐᒥ ᑭᓯᐊᓂ ᓂᕈᐊᕐᓇᐅᓂᐊᖅᑎᓪᓗᒍ 
ᐱᔭᐅᓚᐅᖅᑐᓂᒃ ᑮᓇᐅᔭᓂᒃ ᒪᓕᒐᑦ 176(5)-ᒦᑦᑐᑦ ᒪᓕᒃᖢᒋᑦ, 

(iii) ᐊᑐᓂ ᐃᑲᔫᓯᐊᖅᑖᕆᔭᐅᓚᐅᖅᑐᑦ ᐅᓄᕐᓂᖃᖅᑐᑦ $100-ᓂᒃ 
ᐊᑎᖏᓪᓗ ᑐᕌᕈᑎᖏᓪᓗ ᐃᑲᔫᓯᐊᖅᑖᖅᑎᑎᓚᐅᖅᑐᑦ, 

(iv) ᑲᑎᓪᓗᒋᑦ ᑲᑎᑕᐅᓚᐅᖅᑐᑦ ᑮᓇᐅᔭᓂᒃ ᑲᑎᒪᑎᑦᓯᑎᓪᓗᒋᑦ, 
ᒧᒥᖅᑎᑦᓯᑎᓪᓗᒋᓪᓗ, ᓂᕆᕕᒡᔪᐊᖅᑎᑦᓯᑎᓪᓗᒋᓪᓗ ᐅᕙᓘᓐᓃᑦ 
ᐊᓯᖏᓐᓂᒃ ᐱᓕᕆᐊᖃᖅᑎᓪᓗᒋᑦ ᑮᓇᐅᔭᑦ ᑲᑎᑕᐅᓚᐅᖅᑐᑦ, 
ᐊᒻᒪᓗ 

(v) ᑕᒪᕐᒥᒃ ᑮᓇᐅᔭᑦ ᐊᑐᖅᑕᐅᓚᐅᖅᑐᑦ ᑕᒪᒃᑯᐊᓗ 
ᐃᖢᐃᓪᓕᐅᕈᑕᐅᑉᓗᑎᒃ ᐱᓕᕆᐊᕆᔭᐅᓚᐅᖅᑐᑦ 
ᐊᑭᓕᒐᒃᓴᐅᓂᕋᖅᑕᐅᔪᓪᓗ ᓂᕈᐊᕐᓂᕐᒧᑦ ᐱᔾᔪᑎᖃᓚᐅᖅᑐᑦ. 

(ᐱ) ᑕᒪᕐᒥᒃ ᓇᓪᓕᖄᑦ ᐊᑭᓕᒐᒃᓴᐅᓚᐅᖅᑐᓪᓗ ᓂᕈᐊᕐᓂᕐᒧᑦ 
ᐊᑐᖅᑕᐅᓚᐅᖅᑐᑦ ᒪᓕᒐᐃᑦ ᐃᓚᕈᓯᖓᓃᑦᑐᑦ 178(4) ᒪᓕᒃᖢᒋᑦ; 

(ᑎ) ᓱᓕᓂᕋᐅᑎᑦ ᐊᑎᓕᐅᖅᑕᐅᓯᒪᔪᑦ ᑮᓇᐅᔭᓕᕆᔨᒧᑦ ᓇᓗᓇᐃᒃᑯᑕᖃᖅᖢᑎᒃ 
ᑮᓇᐅᔭᑦ ᐅᑎᖅᑎᑕᐅᔪᑦ ᑕᒻᒪᖅᓯᒪᖏᓐᓂᖏᓐᓄᑦ, ᐱᐊᓂᒃᓯᒪᓂᖏᓐᓄᑦ 
ᓱᓕᑦᓯᐊᕐᓂᖏᓐᓄᓪᓗ ᑕᒻᒪᖅᑎᑎᓇᓱᐊᖏᓐᓂᖏᓐᓄᓪᓗ; ᐊᒻᒪᓗ 

(ᑭ) ᓱᓕᓂᕋᐅᑎᖃᖅᖢᑎᒃ ᐊᑎᓕᐅᖅᑕᐅᓯᒪᓪᓗᑎᒃ 
ᓂᕈᐊᖅᑕᐅᓇᓱᐊᖃᑕᐅᓚᐅᖅᑐᒧᑦ ᓇᓗᓇᐃᒃᑯᑕᐅᓪᓗᑎᒃ ᑮᓇᐅᔭᑦ 
ᐅᑎᖅᑎᑕᐅᔪᑦ ᑕᒻᒪᖅᓯᒪᖏᓐᓂᖏᓐᓄᑦ, ᐱᐊᓂᒃᓯᒪᓂᖏᓐᓄᑦ 
ᓱᓕᑦᓯᐊᕐᓂᖏᓐᓄᓪᓗ ᑕᒻᒪᖅᑎᑎᓇᓱᐊᖏᓐᓂᖏᓐᓄᓪᓗ. 

 
ᑐᒃᓯᕋᐅᑎᑦ ᐱᕕᒃᓴᖃᖅᑎᑕᐅᒃᑲᓐᓂᕈᒪᓂᕐᒧᑦ 
 (4) ᓂᕈᐊᖅᑕᐅᓇᓱᐊᖃᑕᐅᓚᐅᖅᑐᖅ ᑮᓇᐅᔭᓕᕆᔨᖓᓗ ᑐᒃᓯᕋᕈᓐᓇᖅᐳᑦ 
ᓂᕈᐊᖅᑐᓕᕆᔨᑦ ᐊᖓᔪᖄᖓᓐᓄᑦ ᐱᕕᒃᓴᖃᖅᑎᑕᐅᒃᑲᓐᓂᕈᒪᓗᑎᒃ ᑮᓇᐅᔭᑦ 
ᐅᑎᖅᑎᑕᐅᒋᐊᖃᕐᓂᖏᓐᓄᑦ ᒪᓕᒐᐃᑦ ᐃᓚᕈᓯᖓᓂ ᐅᖃᐅᓯᕆᔭᐅᓯᒪᔪᑦ (2)-ᒥ. 
ᐱᕕᒃᓴᖃᖅᑎᑕᐅᔪᓐᓇᖏᑦᑐᑦ 
 (5) ᐱᕕᒃᓴᖃᖅᑎᑕᐅᒃᑲᓐᓂᕐᓂᕐᒧᑦ ᑐᒃᓯᕋᕈᓐᓇᖏᓚᑦ ᑕᒪᒃᑯᐊ ᓂᕈᐊᖅᑕᐅᕌᓂᒃᓯᒪᓕᖅᑐᑦ. 
 
ᐃᓱᓕᕕᒃ 

(6) ᐱᕕᒃᓴᖃᖅᑎᑕᐅᒃᑲᓐᓂᕐᓂᕐᒧᑦ ᑐᒃᓯᕋᐅᑎᑦ ᐱᓕᕆᐊᕆᔭᐅᓯᒪᒋᐊᖃᖅᐳᑦ 
ᓂᕈᐊᕐᓇᐅᓚᐅᖅᑐᖅ ᐃᓗᐊᓂ.  
 
ᐱᕕᒃᓴᖃᖅᑎᑕᐅᒃᑲᓐᓂᕐᓂᖅ 

(7) ᓂᕈᐊᖅᑐᓕᕆᔨᑦ ᐊᖓᔪᖄᖓᑦ ᑐᒃᓯᕋᕐᕕᐅᓚᐅᕐᓗᓂ ᒪᓕᒐᐃᑦ ᐃᓚᖓᓂ (4) 
ᒪᓕᒃᖢᒋᑦ, ᐱᕕᒃᓴᖃᖅᑎᑎᒃᑲᓐᓂᕈᓐᓇᖅᐳᖅ ᑮᓇᐅᔭᑦ ᐅᑎᖅᑎᑕᐅᓇᔭᕐᓂᖏᓐᓄᑦ ᓈᒻᒪᒐᓱᒋᔭᒥᓂᒃ 
ᒪᓕᒡᓗᓂ ᓂᕈᐊᖅᑐᓕᕆᔨᑦ ᐊᖓᔪᖄᖓᑦ. 
 
ᓂᕈᐊᖅᑕᐅᓇᓱᐊᖃᑕᐅᓚᐅᖅᑐᖅ ᑐᖁᒃᐸᑦ 

(8) ᓂᕈᐊᖅᑕᐅᓇᓱᐊᖃᑕᐅᓚᐅᖅᑐᖅ ᑐᖁᒃᐸᑦ ᐱᓕᕆᐊᕆᒋᐊᖃᖅᑕᓂ 
ᐱᐊᓂᓚᐅᖏᑎᓪᓗᒋᑦ ᒪᓕᒐᐅᑉ ᐃᓚᖓᓃᑦᑐᖅ ᒪᓕᒃᖢᒍ, ᑮᓇᐅᔭᓕᕆᔨᖓ ᑮᓇᐅᔭᓂᒃ 
ᐅᑎᖅᑎᑎᒍᑎᓂᒃ ᐱᓕᕆᐊᖃᕆᐊᖃᖅᐳᖅ ᓇᒃᓯᐅᑎᓗᒋᓪᓗ ᓂᕈᐊᖅᑐᓕᕆᔨᑦ ᐊᖓᔪᖄᖓᓐᓄᑦ. 
 
39. (1) ᐅᑯᐊ ᐃᓚᒋᐊᕈᑕᐅᕗᑦ 182(1)-ᒥᑦ ᐱᒋᐊᖅᖢᒍ: 
 
ᑕᑯᒃᓴᕈᖅᑎᑕᐅᓂᖏᑦ ᒪᓕᖏᑦᑐᑦ ᓂᕈᐊᖅᑕᐅᓇᓱᐊᖃᑕᐅᓚᐅᖅᑐᑦ 
 (1.1) ᓂᕈᐊᖅᑐᓕᕆᔨᑦ ᐊᖓᔪᖄᖓᑦ ᐱᔪᓐᓇᖅᓯᑐᐊᕈᓂ, ᖃᐅᔨᒃᑲᐃᒍᑎᖃᕆᐊᖃᖅᐳᖅ 
ᓄᓇᕗᒥ ᐱᖁᔭᐃᑦ ᑎᑎᕋᖅᑕᐅᓯᒪᓂᕆᖃᑦᑕᖅᑕᖓᓂ ᐊᑎᖏᓐᓂᒃ 
ᓂᕈᐊᖅᑕᐅᓇᓱᐊᖃᑕᐅᓚᐅᖅᑐᑦ ᑮᓇᐅᔭᓕᕆᔨᖏᓐᓂᒡᓗ ᒪᓕᓚᐅᖏᑦᑐᓂᒃ ᒪᓕᒃᑕᐅᖁᔭᐅᓯᒪᔪᓂᒃ 
180-ᒥ.  
  

(2) ᐱᖁᔭᐃᑦ ᐃᓚᖓᓂ 182(3) ᐊᒻᒪᓗ (4) ᐲᖅᑕᐅᔪᑦ. 
 
40. ᐱᖁᔭᐃᑦ ᐃᒪᖓᓂ 186  ᐲᖅᑕᐅᔪᑦ ᐅᑯᐊ ᐃᓕᔭᐅᖔᖅᖢᑎᒃ: 
 
ᓇᓗᓇᐃᖅᑕᐅᒋᐊᖃᕐᓂᖏᑦ ᓂᕈᐊᖅᑕᐅᓇᓱᐊᖃᑕᐅᓚᐅᖅᑐᑦ ᐊᓯᖏᓪᓗ 

186. ᑕᒪᕐᒥᒃ ᓂᕈᐊᖅᑕᐅᓇᓱᐊᖃᑕᐅᓂᕐᒧᑦ ᐅᐃᕆᓴᐅᑕᐅᓚᐅᖅᑐᑦ 
ᓇᓗᓇᐃᖅᓯᒪᓂᖃᕆᐊᖃᖅᐳᑦ ᓂᕈᐊᖅᑕᐅᓇᓱᐊᖃᑕᐅᔪᒥᒃ ᐊᐅᓚᑦᓯᔨᖓᓂᒡᓗ, ᑮᓇᐅᔭᑎᒍᑦ 
ᐃᑲᔪᖅᑎᒋᔭᒥᓂᒡᓗ ᑮᓇᐅᔭᓕᕆᔨᒥᓂᒡᓗ, ᒪᓕᒡᓗᒋᑦ ᒪᓕᒃᑕᐅᖁᔭᐅᓯᒪᔪᑦ ᓂᕈᐊᖅᑐᓕᕆᔨᐅᑉ 
ᐊᖓᔪᖄᖓᓐᓄᑦ. 
 
41. ᖃᓪᓗᓈᑎᑑᕐᓂᖏᓐᓂ ᐱᖁᔭᐃᑦ ᐃᓚᖓᓂ 188(1) ᐊᒻᒪᓗ ᑎᑎᖅᓯᒪᓂᖓᓂ 223(ᑎ) 
ᐋᖅᑭᒋᐊᖅᑕᐅᕗᑦ ᐅᑯᐊ ᐃᓕᔭᐅᖔᖅᖢᑎᒃ ᖃᓪᓗᓈᑎᑐᑦ ᑎᑎᕋᖅᓯᒪᔪᑦ "the" ᓯᕗᓂᐊᓂ 
ᑎᑎᖅᑕᐅᓯᒪᔫᑉ "ᒪᓕᒐᓕᐅᖅᑎᑦ ᑲᑎᒪᔨᖏᑦ". 
 
42. ᑎᑎᖅᓯᒪᔪᑦ 189(2)(ᑎ) ᐲᖅᑕᐅᕗᖅ ᐅᑯᐊ ᐃᓕᔭᐅᖔᖅᖢᑎᒃ: 
 

(ᑎ) ᑲᑎᒪᖃᑎᖃᕐᓗᓂ ᑲᑎᒪᔨᓕᕆᓂᕐᒧᑦ ᑲᑎᒪᔨᓂᒃ ᑲᑎᒪᔨᕋᓛᖏᓐᓂᒡᓗ 
ᒪᓕᒐᓕᐅᖅᑎᒃᑯᑦ ᐅᖃᐅᓯᖃᕐᓂᐊᕐᓗᑎᒃ ᒪᓕᒐᕐᓂᒃ ᑖᒃᑯᓂᖓ 
ᐱᔾᔪᑎᖃᖅᑐᓂᒃ; 

 
43. ᑎᑎᖅᓯᒪᔪᑦ 196(2) ᐲᖅᑕᐅᕗᖅ ᐅᑯᐊ ᐃᓕᔭᐅᖔᖅᖢᑎᒃ: 
 
ᐅᓂᒃᑳᓕᐅᕈᑕᐅᓯᒪᔪᑦ ᐱᕝᕕᒃᓴᖃᖅᑎᑕᐅᓂᖏᑦ 
 (2) ᐅᓂᒃᑳᓕᐊᕈᑕᐅᓯᒪᔪᑦ ᑐᔪᖅᑕᐅᔭᕆᐊᖃᙱᑦᑐᑦ ᐅᖓᑖᓅᙱᑦᑐᖅ ᑭᖑᓂᐊᒍᑦ 

(ᐃ) ᐄᐳᕈ 1 ᐊᕐᕌᒍᑉ ᑭᖑᓂᐊᓂ; ᐅᕝᕙᓘᓐᓃᑦ 
(ᐱ) ᐱᔾᔪᑎᒋᓪᓗᒋᑦ ᐅᓂᒃᑳᓕᐅᕈᑕᐅᓯᒪᔪᑦ ᐊᕐᕌᒍᒧᑦ ᓂᕈᐊᕐᓇᐅᓚᐅᖅᑐᒧᑦ, 

280 ᐅᓪᓗᐃᑦ ᓂᕈᐊᖁᔨᓂᕐᒧᑦ ᑎᓕᓯᔾᔪᑎᖃᓚᐅᖅᑎᓪᓗᒋᑦ. 
 
44. ᐅᑯᐊ ᐃᓚᒋᐊᕈᑕᐅᕗᑦ ᐃᓚᒃᑲᓐᓂᐅᑉ 203(6) ᐱᐊᓂᒃᑎᓪᓗᒍ: 
 
ᐱᔪᓐᓇᕐᓂᖃᖅᑎᑕᐅᓂᖏᑦ ᐊᓯᖏᑦ ᐱᓕᕆᐊᑦ 
 (7) ᓂᕈᐊᖅᑐᓕᕆᓂᕐᒧᑦ ᐊᖓᔪᖄᖅ ᐱᔪᓐᓇᖅᑎᑎᔪᓐᓇᖅᐳᖅ ᓂᕈᐊᖅᑐᓕᕆᔨᑦ 
ᑐᖏᓕᖓᓂᒃ ᐅᕙᓘᓐᓃᑦ ᐃᑲᔪᖅᑎᒃᑲᓐᓂᖓᓂᒃ ᐱᓕᕆᔪᓐᓇᖁᓪᓗᒍ ᐱᓕᕆᐊᕆᔭᐅᒋᐊᖃᖅᑐᓂᒃ 
ᓂᕈᐊᖅᑐᓕᕆᔨᑦ ᑐᖏᓕᖏᑕ ᐱᓕᕆᐊᖏᓐᓂᒃ ᓯᕗᓂᐊᒍᑦ ᓂᕈᐊᖅᑎᑎᓐᓇᐅᑎᓪᓗᒍ 
ᐊᐅᓪᓛᖃᑦᑕᖅᑐᒥᒃ ᐊᑐᕐᓗᓂ ᓂᕈᐊᖅᑎᑎᓐᓇᐅᑎᓪᓗᒍᓗ. 
 
45. ᐱᖁᔭᐅᑉ ᐃᓚᖓ 206 ᐋᖅᑭᒋᐊᖅᑕᐅᕗᑦ ᐃᓚᓕᐅᑎᓪᓗᒋᑦ ᐅᖃᐅᓯᖅᑕᐃᑦ 
ᖃᓪᓗᓈᑎᑐᑦ ᑎᑎᕋᖅᓯᒪᔪᑦ "be" ᐅᓇ ᑎᑎᕋᖅᑕᐅᕌᓂᒃᓯᒪᓂᖓᓂᑦ "must". 
 
46. ᐱᖁᔭᐃᑦ ᐃᓚᖓᓃᑦᑐᖅ 226  ᐋᖅᑭᒋᐊᖅᑕᐅᕗᖅ ᐅᖃᐅᓯᖅᑕᖅ ᐲᖅᑕᐅᓪᓗᑎᒃ 
"ᐸᓖᓯ" ᐅᑯᐊ ᐃᓕᔭᐅᖔᖅᖢᑎᒃ "ᐸᓖᓯ, ᐃᖅᑲᖅᑐᖅᑕᐅᔪᒥᒃ ᐊᑭᕋᖅᑐᖅᑎ." 
 
47. ᐱᖁᔭᐃᑦ ᐃᓚᒃᑲᓐᓂᖓᓃᑦᑐᖅ 227(2) ᐲᖅᑕᐅᕗᖅ. 
 
48. ᐱᖁᔭᐃᑦ ᐃᓚᖓᓃᑦᑐᖅ 229 ᐲᖅᑕᐅᕗᖅ ᐅᑯᐊ ᐃᓕᔭᐅᖔᖅᖢᑎᒃ: 
 
ᖃᐅᔨᒃᑲᐃᓂᖅ ᖃᐅᔨᓴᖅᑐᖃᕐᓂᐊᕐᓂᖓᓂ 

229. (1) ᐸᓖᓯᑦ ᖃᐅᔨᓴᖅᑕᐅᕌᓂᒃᑐᖃᓚᐅᖏᓐᓂᐊᓂ ᖃᐅᔨᒃᑲᐃᒋᐊᖃᖅᐳᑦ, 
ᖃᐅᔨᓴᖅᑕᐅᔾᔪᑎᒋᔭᐅᔪᒧᑦ ᖃᐅᔨᓴᖅᑕᐅᓂᖓᓄᑦ ᐅᖃᐅᑎᔭᐅᓗᓂ, ᓱᖕᒪᓪᓗ 
ᖃᐅᔨᓴᖅᑕᐅᓂᖓᓄᑦ ᐅᖃᐅᑎᓗᒍ ᓱᓇᒥᒡᓗ ᐱᖁᔭᕐᓂᒃ ᓯᖁᒥᑦᓯᓯᒪᓂᖓᓄᑦ ᐅᖃᐅᑎᓗᒍ, 
ᑭᓯᐊᓂ ᖃᐅᔨᒪᒍᑎᒃ ᐸᓖᓯᒃᑯᑦ ᑕᐃᒪᓐᓇ ᐅᖃᕈᑎᒃ ᐃᖢᐃᓪᓕᐅᕈᑎᖃᑐᐃᓐᓇᕆᐊᖃᕐᓂᖓᓄᑦ 
ᖃᐅᔨᓴᖅᑕᐅᒍᑕᐅᔪᖅ. 
  
ᖃᐅᔨᒃᑲᐃᒍᑎᖃᕐᓂᖅ ᖃᐅᔨᓴᖅᑕᐅᓚᐅᖅᑑᑉ ᒥᒃᓵᓄᑦ 

(2) ᐃᖅᑲᖅᑐᖅᑕᐅᔪᖃᕐᓂᐊᖏᑉᐸᑦ, ᐸᓖᓯᒃᑯᑦ ᐅᖃᕆᐊᖃᖅᐳᑦ ᖃᐅᔨᓴᖅᑕᐅᓚᐅᖅᑐᒧᑦ 
ᐊᒻᒪᓗ ᑭᓇᑐᐃᓐᓇᕐᒧᑦ ᖃᐅᔨᓴᖅᑕᐅᔪᒧᑦ ᐱᔾᔪᑎᖃᖅᑐᒧᑦ ᖃᓄᐃᓕᐅᓚᐅᕐᓂᖏᓐᓄᑦ ᓱᓇᓂᒡᓗ 
ᖃᐅᔨᓚᐅᕐᓂᖏᓐᓄᑦ ᖃᐅᔨᓴᖅᖢᑎᒃ. 
 
ᐃᖅᑲᖅᑐᐃᕕᓕᐊᖁᔨᓂᕐᒧᑦ ᖃᐅᔨᒃᑲᐅᑎᑦ 

(3) ᖃᐅᔨᑎᑎᒍᑦ ᒪᓕᒡᓗᒋᑦ ᐃᓚᖓᓂ ᒪᓕᒐᐃᑦ ᐃᖅᑲᖅᑐᐃᕕᖕᒧᐊᖁᔨᓂᕐᒧᑦ (1) 
ᐅᕙᓘᓐᓃᑦ (2) ᑐᓂᔭᐅᒋᐊᖃᖅᐳᑦ ᑕᒡᕗᖓ ᐃᓄᖕᒧᑦ ᓇᒃᓯᐅᑎᔭᐅᓗᓂᓘᓐᓃᑦ 
ᐊᑎᓕᐅᖅᑕᐅᒋᐊᖃᕐᓗᓂ ᐱᔭᐅᒃᐸᑦ ᑎᑎᖃᕐᓂᐊᕐᕕᖕᒥᑦ ᑭᖑᓪᓕᖅᐹᒥ ᑐᕌᕈᑎᒋᓚᐅᖅᑕᖓᓄᑦ 
ᑐᕌᕈᑎᖃᕐᓗᒍ ᖃᐅᔨᒃᑲᖅᑕᐅᒋᐊᖃᖅᑑᑉ. 
 
49. ᐱᖁᔭᐃᑦ ᐃᓚᒃᑲᓐᓂᖓᓃᑦᑐᖅ 231(3) ᐲᖅᑕᐅᕗᖅ ᐅᑯᐊ ᐃᓕᔭᐅᖔᖅᖢᑎᒃ: 
 
ᒪᓕᒋᐊᖃᕐᓂᕐᒧᑦ ᐅᖃᐅᓯᑦ ᑎᑎᖃᐃᑦ 
 (3) ᐃᖕᒥᒧᑦ ᐊᒡᕕᐊᕈᑎᖃᑦᑕᐃᓕᒪᓂᕐᒧᑦ ᑲᒥᓯᓇ ᖃᐅᔨᒃᑲᐃᒍᑎᒥᒃ ᓇᒃᓯᐅᔾᔨᒋᐊᖃᖅᐳᖅ 
ᐅᖃᐅᓯᕆᔭᐅᔪᒧᑦ ᐱᖁᔭᐃᑦ ᐃᓚᒃᑲᓐᓂᖓᓂ (1) 

(ᐃ) ᑐᓴᖅᑎᓪᓗᓂᐅᒃ ᒪᓕᒋᐊᖃᕐᓂᕐᒧᑦ ᐅᑯᓂᖓ ᐱᔭᐅᖁᔭᐅᓂᖓᓄᑦ; ᐊᒻᒪᓗ 
(ᐱ) ᑎᑎᕋᖅᓯᒪᓗᒋᑦ ᓱᓇᒥᒃ ᐃᒪᓐᓇ ᒪᓕᒋᐊᖃᖅᑎᑕᐅᓂᖓᓄᑦ. 

  
50. (1) ᐱᖁᔭᐃᑦ ᐃᓚᒃᑲᓐᓂᖓᓂ 232(1) ᐋᖅᑭᒋᐊᖅᑕᐅᕗᑦ ᐲᖅᑕᐅᓪᓗᑎᒃ 
ᐅᖃᐅᓯᖅᑕᐃᑦ "ᐃᓄᖕᒧᑦ ᐸᓖᓯᓄᓪᓗ" ᐅᑯᐊ ᐃᓕᔭᐅᖔᖅᖢᑎᒃ "ᐃᓄᒃ, ᐸᓖᓯᓗ 
ᐃᖅᑲᖅᑐᖅᑕᐅᔪᒥᒃ ᐊᑭᕋᖅᑐᖅᑎᓗ". 
 
 (2) ᐱᖁᔭᐃᑦ ᐃᓚᒃᑲᓐᓂᖓᓂ  232(1)  ᐋᖅᑭᒋᐊᖅᑕᐅᕗᑦ ᐲᖅᑕᐅᓪᓗᑎᒃ 
ᐅᖃᐅᓯᖅᑕᐃᑦ "ᐸᓖᓯ" ᐅᑯᐊ ᐃᓕᔭᐅᖔᖅᖢᑎᒃ "ᐸᓖᓯᓗ ᐃᖅᑲᖅᑐᖅᑕᐅᔪᒥᒃ 
ᐊᑭᕋᖅᑐᖅᑎᓗ". 
 
51. ᐱᖁᔭᐃᑦ ᐃᓚᒃᑲᓐᓂᖓᓂ 238(1) ᐊᒻᒪᓗ (2) ᐲᖅᑕᐅᕗᑦ ᐅᑯᐊ ᐃᓕᔭᐅᖔᖅᖢᑎᒃ: 
 
ᓇᓗᓇᐃᒃᑯᑕᓕᒃ ᖃᐅᔨᒪᔾᔪᑕᐅᔪᖅ ᐃᓱᒪᒋᔭᐅᔪᓪᓗ ᐃᒪᓐᓇᐃᓐᓇᓱᒋᔭᐅᔾᔪᑎᑦ 
238. (1) ᐃᖅᑲᖅᑐᖅᑕᐅᔪᖃᖅᑎᓪᓗᒍ ᑖᒃᑯᐊ ᒪᓕᒐᑦ ᒪᓕᒃᖢᒋᑦ ᓇᓗᓇᐃᒃᑯᑕᖅ 
ᐊᑎᓕᐅᖅᑕᐅᓯᒪᔪᑦ ᓂᕈᐊᖅᑐᓕᕆᔨᑦ ᐊᖓᔪᖄᖓᓐᓄᑦ ᓂᕈᐊᖅᑐᓕᕆᔨᒧᓪᓘᓐᓃᑦ ᑕᒪᓐᓇ 
ᐱᓕᕆᐊᕆᔭᐅᓂᐊᖅᑐᑦ ᖃᐅᔨᒪᔭᐅᓪᓚᕆᖏᒃᑲᓗᐊᖅᖢᓂ, ᑕᑯᒃᓴᐅᓂᖃᖅᐸᑦ ᓇᓗᓇᐃᒃᑯᑕᒥ 
ᐱᔪᓐᓇᕐᓂᕆᔭᐅᓪᓗᓂᓗ ᓂᕈᐊᖅᑐᓕᕆᔨᑦ ᐊᖓᒧᖄᖓᓐᓄᑦ ᓂᕈᐊᖅᑐᓕᕆᔨᒧᓪᓘᓐᓃᑦ 
ᑎᒃᑯᐊᑕᐅᓯᒪᔾᔪᑎᖓ ᒪᓕᒃᖢᒍ ᐊᑎᓕᐅᖅᓯᒪᓂᖓᓘᓐᓃᑦ ᒪᓕᒃᖢᒍ: 

(ᐃ) ᓂᕈᐊᖅᑐᖃᓚᐅᕐᓂᖓᓄᑦ; 

(ᐱ) ᖃᓄᐃᓕᐅᖅᑐᖃᓚᐅᖅᐸᑦ ᖃᓄᐃᓕᐅᖅᑐᖃᓚᐅᖏᑉᐸᓪᓘᓐᓃᑦ 
ᓂᕈᐊᖅᑐᓕᕆᔨᓂ ᐱᓕᕆᔨᒥᒃ; 

(ᑎ) ᑎᑎᖃᓂᒃ ᑐᓂᓯᔪᖃᓚᐅᕐᓂᖓᓄᓪᓘᓐᓃᑦ, 
ᑎᑎᕋᖅᓯᒪᔪᖁᑎᑖᖅᑐᖃᓚᐅᕐᓂᖓᓄᓪᓘᓐᓃᑦ 
ᓇᒃᓯᐅᑎᔭᐅᔪᖃᓚᐅᕐᓂᖓᓄᓪᓘᓐᓃᑦ ᓂᕈᐊᖅᑐᓕᕆᓂᕐᒧᑦ 
ᐱᔾᔪᑎᖃᖅᑐᓂᒃ; 

(ᑭ) ᑖᒃᑯᐊ ᐊᔾᔨᓕᐅᖅᑕᐅᓯᒪᔪᑦ ᑖᒃᑯᐊᓪᓚᑦᑖᖑᓂᖏᓐᓄᓪᓘᓐᓃᑦ; 
(ᒋ) ᑭᓇᑐᐃᓐᓇᖅ ᓂᕈᐊᖅᑕᐅᓇᓱᐊᖃᑕᐅᓚᐅᕐᓂᖓᓄᓪᓘᓐᓃᑦ, 

ᑮᓇᐅᔭᓕᕆᔨᐅᓂᖓᓄᓪᓘᓐᓃᑦ, ᓂᕈᐊᖅᑕᐅᓇᓱᐊᖃᑕᐅᔫᑉ 
ᐊᐅᓚᑦᓯᔨᒋᖕᒪᖔᒍᓘᓐᓃᑦ, ᓂᕈᐊᖅᑐᓕᕆᔨᐅᖃᑕᐅᓂᖓᓄᓪᓘᓐᓃᑦ 
ᐅᕙᓘᓐᓃᑦ ᐃᓚᒋᔭᐅᓂᖓᓄᑦ ᓂᕈᐊᕐᓇᒥ. 

 
ᑎᑎᖃᖅᑕᖁᑎᓪᓚᕇᑦ 

(2) ᑎᑎᖃᖅᑕᖁᑎᓪᓚᕆᖕᓂᒃ ᐊᑐᕆᐊᖃᖅᐸᑕ ᐊᔾᔨᑐᐃᓐᓇᕆᖏᑕᖏᓐᓂᒃ, 
ᐃᖅᑲᖅᑐᖅᑕᐅᔪᖃᕐᓂᐊᖅᑎᓪᓗᒍ ᑖᒃᑯᐊ ᒪᓕᒐᑦ ᒪᓕᒃᖢᒋᑦ, 

(ᐃ) ᐃᖅᑲᖅᑐᐃᔨ ᐱᖁᔭᐅᓗᓂ ᓇᓪᓕᐊᑐᐃᓐᓇᖏᓐᓄᑦ, ᑎᓕᓯᔪᓐᓇᖅᐳᖅ 
ᓂᕈᐊᖅᑐᓕᕆᔨᑦ ᐊᖓᔪᖄᖓᓐᓂᒃ ᓴᖅᑭᑎᑎᖁᓗᓂᐅᒃ 
ᑎᑎᖃᓪᓚᕆᐅᓚᐅᖅᑐᓂᒃ ᓂᕈᐊᕐᓂᕐᒧᑦ ᐊᑐᖅᑕᐅᓚᐅᖅᑐᓂᒃ 
ᐃᖅᑲᖅᑐᐃᒋᐊᕐᓇᐅᓚᐅᖏᓐᓂᐊᓂ ᑕᒡᕙᓂ ᐃᓗᐊᓂᓘᓐᓃᑦ 
ᐃᖅᑲᖅᑐᐃᓐᓇᐅᔫᑉ ᐃᓗᐊᓂ; ᐊᒻᒪᓗ 

(ᐱ) ᓂᕈᐊᖅᑐᓕᕆᔨᑦ ᐊᖓᔪᖄᖓᑦ ᓂᕈᐊᕐᓂᕐᒧᑦ ᑎᑎᖃᓪᓚᕆᖕᓂᒃ 
ᑐᓂᓯᒋᐊᖃᖅᐳᖅ ᐃᖅᑲᖅᑐᐃᕕᖕᒧᑦ ᐃᖅᑲᖅᑐᐃᔨᐅᑉ ᐱᖁᔭᖏᑦ 
ᒪᓕᒃᓗᒋᑦ. 

 
52. ᐱᖁᔭᐃᑦ ᐃᓚᖓᓂ 249(2) ᐲᖅᑕᐅᕗᖅ ᐅᑯᐊ ᐃᓕᔭᐅᖔᖅᖢᑎᒃ: 
 
ᓂᕈᐊᖅᑕᐅᓇᓱᐊᕐᓂᕐᒧᑦ ᐅᐃᕆᓴᐅᑎᑦ ᐱᔭᐅᒋᐊᖃᕐᓂᖏᑦ  

(2) ᑭᓇᑐᐃᓐᓇᖅ ᐊᒥᓱᓕᐅᖅᑐᖅ, ᐅᖃᓕᒫᒐᒃᓴᓕᐅᕈᑎᖃᖅᑐᖅ, ᓴᖅᑭᑎᑎᔪᖅ, 
ᓈᓚᐅᑎᒃᑰᕈᑎᖃᖅᑎᑎᔪᖅ ᐊᒥᓱᓕᐅᖅᑎᑎᔪᖅ, ᐅᖃᓕᒫᒐᓕᐅᖅᑎᑎᔪᕐᓘᓐᓃᑦ, ᓴᖅᑭᑎᑎᔪᖅ, 
ᓈᓚᐅᑎᒃᑰᖅᑎᑎᒍᑎᖃᖅᑐᕐᓘᓐᓃᑦ ᓂᕈᐊᖅᑕᐅᓇᓱᐊᕐᓂᕐᒧᑦ ᐅᑎᕆᓴᐅᑎᓂᒃ ᒪᓕᖏᑦᑐᓂᒃ 
ᒪᓕᒐᐃᑦ ᐃᓚᖓᓂ 186 ᑎᑎᕋᖅᓯᒪᔪᓂᒃ ᐸᓯᔭᒃᓴᐅᔪᓐᓇᖅᐳᖅ. 
 
53. ᐅᑯᐊ ᐃᓚᒋᐊᕈᑕᐅᕗᑦ ᑎᑎᕋᖅᓯᒪᓂᖓᓂᑦ 254: 
 
ᐅᖃᓘᑎᑦ ᑐᓴᐅᒪᒍᑎᒃ ᐊᑐᖅᑕᐅᒋᐊᖃᖏᑦᑐᑦ 
254.1. (1) ᑭᓇᑐᐃᓐᓇᖅ, ᓂᕈᐊᖅᑐᓕᕆᔨᐅᖏᒃᑯᓂ, ᐊᑐᕆᐊᖃᖏᑉᐳᖅ ᑐᓴᐅᒪᔾᔪᑎᓂᒃ, 
ᑕᒪᒃᑯᓂᖓ ᐃᓚᐅᑎᑎᑉᓗᑎᒃ ᖁᒻᒧᐊᒃᑎᑕᐅᓯᒪᔪᒃᑯᑦ ᐊᑐᖅᑕᐅᕙᒃᑐᑦ ᐅᖄᓚᐅᑎᑦ ᐅᕙᓘᓐᓃᑦ 
ᑎᑎᕋᖅᓯᒪᔪᒃᑰᕈᑎᑦ, ᓂᕈᐊᕐᕕᖕᒥ. 
 
ᐊᔾᔨᓕᐅᕈᑎᑦ ᓂᐱᓕᐅᕈᑎᓪᓗ 

(2) ᑭᓇᑐᐃᓐᓇᖅ ᐊᑐᕆᐊᖃᖏᓚᖅ ᓂᐱᓕᐅᕈᑎᓂᒃ ᐊᔾᔨᓕᐅᕈᑎᓂᒡᓗ 
ᓂᕈᐊᕆᐊᖅᑐᕐᕕᖕᒥ, ᑭᓯᐊᓂ ᐱᕙᓪᓕᐊᔪᓕᕆᔨᐅᒍᓂ ᐅᒃᑯᐃᖅᑕᐅᓚᐅᖏᓐᓂᐊᓂ ᓂᕈᐊᕐᕕᒃ 
ᓂᕈᐊᕆᐊᖅᑐᕐᕕᐅᓂᐊᕐᓗᓂ ᐊᖏᖅᑕᐅᓯᒪᓗᓂ ᑭᓯᐊᓂ ᓂᕈᐊᖅᑐᓕᕆᔨᑦ ᐊᖓᔪᖄᖓᓐᓄᑦ. 
 
54. ᐱᖁᔭᐃᑦ ᐃᓚᖓᓃᑦᑐᖅ 267(3) ᐊᒻᒪᓗ (4) ᐲᖅᑕᐅᕗᑦ ᐅᑯᐊ ᐃᓕᔭᐅᖔᖅᖢᑎᒃ: 
 
ᐱᕋᔭᐅᑎᑦ 

(3) ᑮᓇᐅᔭᓕᕆᔨ ᐱᕋᔭᒐᔭᖅᐳᖅ ᐃᒪᓐᓇᐃᓕᐅᖅᐸᑦ 
(ᐃ) ᐊᑭᓕᐅᑎᖃᖅᐸᑦ ᒪᓕᖏᓪᓗᓂ ᐱᖁᔭᐃᑦ ᐃᓚᖓᓂ 178-ᒥᒃ; 
(ᐱ) ᑮᓇᐅᔭᓂᒃ ᐅᑎᖅᑎᑦᓯᒃᐸᑦ ᓂᕈᐊᖅᑕᐅᓇᓱᐊᖃᑕᐅᔪᒧᑦ ᑐᓂᓗᓂᐅᒃ 

ᒪᓕᒋᓪᓗᓂ ᒪᓕᒐᐃᑦ ᐃᓚᖓᓂ ᑎᑎᕋᖅᓯᒪᔪᓂᒃ 179; ᐅᕙᓘᓐᓃᑦ 
(ᑎ) ᑮᓇᐅᔭ ᐅᑎᖅᑐᒃᓴᐃᑦ ᐋᖅᑭᒃᓱᖅᑕᐅᓯᒪᖏᑉᐸᑕ ᐅᑎᖅᑎᑕᐅᖏᑉᐸᑕᓗ 

ᓕᒡᓗᒋᑦ ᒪᓕᒃᑕᐅᒋᐊᓖᑦ 180-ᒥ ᑎᑎᕋᖅᓯᒪᔪᑦ, ᐱᔾᔪᑎᖃᖏᓪᓗᓂ ᑖᒃᑯᐊ 
ᒪᓕᒐᐃᑦ ᒪᓕᒃᖢᒋᑦ. 

 
ᑕᒻᒪᖅᓯᒪᔪᑦ ᑭᖑᕙᖅᑐᓪᓗ ᐅᑎᖅᑎᑕᐅᒋᐊᓖᑦ 
 (4) ᓂᕈᐊᖅᑕᐅᓇᓱᐊᖃᑕᐅᔪᖅ ᐃᖅᑲᖅᑐᖅᑕᐅᓗᓂ ᐸᓯᔭᒃᓴᐅᔪᓐᓇᖅᐳᖅ ᑮᓇᐅᔭᓂᒃ 
ᐅᑎᖅᑎᑦᓯᖏᑉᐸᑦ ᒪᓕᒡᓗᒋᑦ ᒪᓕᒃᑕᐅᒋᐊᓖᑦ 180-ᒥ, ᐱᔾᔪᑎᖃᖏᓪᓗᓂ ᑖᒃᑯᐊ ᐱᖁᔭᐃᑦ 
ᒪᓕᒃᖢᒋᑦ. 
 
55. ᐅᑯᐊ ᐅᖃᐅᓯᖃᑐᐃᓐᓇᖅᑐᑦ ᖃᓪᓗᓈᑎᑐᑦ ᑕᒻᒪᖅᑕᖅᓯᒪᔪᓂᒃ 
ᓇᑭᑦᑕᖅᑕᐅᓯᒪᓂᖏᓐᓄᑦ. 

 
ᐱᒻᒪᕆᐊᓗᐃᑦ ᐋᖅᑭᒋᐊᕈᑕᐅᔪᑦ 

 
56. (1) ᓄᓇᓕᖕᓂ ᐃᓱᒪᒋᔭᖏᑦ ᖃᐅᔨᓇᓱᒃᖢᑎᒃ ᓂᕈᐊᖅᑎᑦᑎᓂᕐᒧᑦ ᐱᖁᔭᖅ 
ᐋᖅᑭᒋᐊᖅᑕᐅᕗᖅ ᑕᒪᑐᒧᖓ ᐃᓚᖓᓐᓄᑦ. 

 
 (2) ᖃᓪᓗᓈᑎᑑᖅᓯᒪᓂᖓᑕ ᑎᑎᕋᖅᑕᐅᓯᒪᓂᖓ ᐃᓚᒃᑲᓐᓂᖓᓂ 20(2.1) 
ᓯᕗᓂᐊᓂ ᑎᑎᕋᖅᓯᒪᓂᐅᑉ (ᐃ) ᐋᖅᑭᒋᐊᖅᑕᐅᕗᖅ ᐃᓚᔭᐅᓪᓗᓂ ᐅᖃᐅᓯᖅ "list" 
ᑭᖑᓂᐊᒍᑦ "voters". 

ᖃᓄᐃᑦᑐᒃᓴᓂᒃ ᓇᓗᓇᐃᖅᓯᔾᔪᑦ 
  

ᓯᕗᓪᓕᖅᐹᒥ ᐊᒻᒧᑦ 
ᑎᑎᕋᖅᓯᒪᔪᑦ 

ᐊᓯᔾᔨᕋᓱᐊᕐᓂᕐᒧᑦ 
ᐱᑕᖃᓚᐅᑲᒃᑐᑦ ᐊᓯᔾᔨᖅᑕᐅᔪᑦ 

ᑐᒡᓕᐊᓂ ᐊᒻᒧᑦ ᑎᑎᕋᖅᓯᒪᔪᑦ 
ᑕᐅᔾᔪᓯᖅ ᑕᐅᔾᔪᓰᓪᓘᓐᓃᑦ 

ᐲᖅᑕᐅᔪᑦ 

ᐱᖓᔪᓂ ᐊᒻᒧᖅ ᑎᑎᕋᖅᓯᒪᔪᑦ 
ᑕᐅᔾᔪᓯᖅ ᑕᐅᔾᔪᓰᓪᓘᓐᓃᑦ 

ᐃᓇᖏᖅᑕᐅᔪᑦ 

• ᑎᑎᕋᖅᓯᒪᓂᖓ 11(2)(ᓂ) "return" "financial return" 

• ᐅᐃᕖᑎᑑᕐᓂᖓ 
ᑎᑎᕋᖅᓯᒪᓂᖓ 164(1)(ᑭ) 

"registre" "cahier" 

• ᐃᓚᒃᑲᓐᓂᖓ 182(1) "return described in section 180" "financial return" 

• ᐃᓚᒃᑲᓐᓂᖓ 182(2) "returns" "financial returns" 

• ᐃᓚᒃᑲᓐᓂᖓ 183(1) "return or declaration, or their 
additional return or declaration, 
respecting election contributions and 
expenses" 

"financial return" 

• ᐃᓚᒃᑲᓐᓂᖓ 184(1) ᓯᕗᐊᒍᑦ 
ᑎᑎᕋᐅᑉ (ᐃ) 

"return or declaration" "financial return" 

• ᑎᑎᕋᖅᓯᒪᓂᐅᑉ ᐃᓚᖓ 
184(4)(ᐃ)(i) 

• ᑎᑎᕋᖅᓯᒪᓂᐅᑉ ᐃᓚᖓ 
184(4)(ᐱ)(i) 

• ᑎᑎᕋᖅᓯᒪᓂᖓ 184(9)(ᐃ) 

"make the return " "prepare the financial return" 

• ᑎᑎᕋᖅᑕᐅᒃᑲᓐᓂᖅᑐᑉ 
ᐃᓚᖓ 184(4)(ᐃ)(ii) 

• ᑎᑎᕋᖅᑕᐅᒃᑲᓐᓂᖅᑐᑉ 
ᐃᓚᖓ 184(4)(ᐱ)(ii) 

"return and declaration to be made" "financial return to be prepared and 
sent" 

• ᐃᓚᒃᑲᓐᓂᖓ 184(5) "make a return" "prepare or send a financial return" 

• ᑎᑎᕋᖅᓯᒪᓂᖅ 184(6)(ᐃ) "make the return" "prepare or send the financial return" 

• ᑎᑎᕋᖅᓯᒪᓂᖅ 184(7)(ᐃ) "making of a return or declaration" "preparation and submission of the 
financial return" 

• ᑎᑎᕋᖅᓯᒪᓂᖅ 184(9)(ᐃ) "return and declaration respecting 
election contributions and expenses" 

"financial return" 

• ᑎᑎᕋᖅᓯᒪᓂᖅ 185(1)(ᐃ) "files a complete return within the 
post election period" 

"sends a financial return in 
accordance with section 180" 

• ᐅᐃᕖᑎᑑᕐᓂᖓ ᐃᓚᖓ 
235 

"le tribunal" "la Cour" 

 


